
Føreord 
 
Planomtalen for rullering av kommuneplanens arealdel 2018-2030 er ein utdjupande 
tekstdel som er knytt til dei juridiske dokumenta plankart, føresegner og retningsliner. 
 
Planomtalen omfattar dei utgreiingstema som er fastsett i planprogrammet datert 
31.01.2018 og fyller krava til konsekvensutgreiing på kommuneplannivå. Det er også 
knytt fleire vedlegg til planmaterialet som fyller ut planomtalen. 
 
Gjennom rullering av arealdelen skal kommunen utarbeide eit styringsverktøy for 
arealbruken som er betre tilpassa utfordringane dei neste 20 åra enn gjeldande plan. I 
samband med utarbeiding av kommunal planstrategi er det vedteke ei enkel rullering 
av kommuneplanen. Dette med bakgrunn i at Førde står på trappene til ny 
storkommune og at det om relativt kort tid kjem til å kome eit meir omfattande arbeid 
med rullering av kommuneplanen. 
 
I den enkle rulleringa av arealdelen, har følgjande tema blitt særskilt vektlagt:  
- tettstadnære einebustadtomter 
- fortetting i høve eksisterande og nye byggeområde 
- implementering av sentrumsstrategiarbeidet 
- oppdatering av parkeringsnorm, skiltnorm og norm for uteopphaldsareal 
- tilknytingsplikt innanfor Førdefjorden Energi sitt konsesjonsområde for fjernvarme 
 
Kommuneplanen sin arealdel er utarbeidd av eininga Byggesak og arealforvaltning i 
kommunen. Viktige avklaringar har vore drøfta politisk i planutvalet ved fleire høve. 
I grunnlaget for vurderingane er det nytta rapportar frå eksterne konsulentar, kva gjeld 
sentrumsstrategi, ny vurdering av Førdslia og KU- og ROS av arealinnspela. 
 
Planomtalen er eit stort dokument, og oppbygginga kan forklarast slik; 

- Kap. 1 og 2 set planarbeidet i perspektiv i høve til lover, føringar og prosess. 
- Kap. 3 gir eit kort samandrag av utgreiingane som planen byggjer på. 
- Kap. 4 listar tidlegare normer og vedtekter som skal forankrast i arealdelen. 
- Kap. 5, 6, og 7 drøftar arealbruken i Førde ut i frå dagens status, sentrums- og 

tettstadutvikling og områda utanfor tettstaden. 
- Kap. 8 skildrar dei sentrale grepa som planen legg opp til. 
- Kap. 9 greier ut dei samla verknadane av planen på eit overordna nivå. 
- Kap. 10 gjer greie for kva kart som er produsert for planen. 

 
 
29.11.2018 
 
 
Lise Mari Haugen  Odd Harry Strømsli 
Rådmann Plansjef 

1 Grunnsteinane 
Kommuneplanen skal ta i vare både kommunale, regionale og nasjonale mål, 
interesser og oppgåver, og bør omfatte viktige mål og oppgåver i kommunen. Planen 
bør vere føreseieleg og gje ein oversiktleg og ønskja samfunnsutvikling. 
 

 Plan- og bygningslova (PBL) 
Ny plan- og bygningslov tok til å gjelde i 2009. Dei viktigaste endringane frå førre lov 
er i hovudsak at alle kommunar og fylkeskommunar har plikt til å utarbeide 
kommunale og fylkeskommunale planstrategiar i løpet av eitt år etter kommune- og 
fylkestingsval. Kommuneplanar skal ha ein samfunnsdel med handlingsprogram og 
ein arealdel. 
 
Konkurranse om areal har auka og nye omsyn som klimaendringar har kome til. Det 
skal takast klimaomsyn i planlegginga. Mange føresegner i lova legg til rette for det. 
Det er bl.a. obligatorisk å vurdere samfunnstryggleik og sårbarheit i samband med 
planforslag. Lova strammar inn vilkåra for å bygge i strandsona, og arealbruk må først 
og fremst avklarast gjennom kommuneplanar og reguleringsplanar. Lova inneheld 
også andre forbetringar på mange områder som gjer den til eit betre reiskap for å 
møte aktuelle utfordringar. 

 Naturmangfaldlova (NML) 
Naturmangfaldlova §7 seier at prinsippa i §§ 8-12, skal leggjast til grunn som 
retningsliner ved utøving av offentleg mynde. Føremålet i lova byggjer på prinsippa om 
at biologisk-, landskapsmessig- og geologisk mangfald, samt økologiske prosessar, 
vert ivareteke ved berekraftig bruk og vern, jf. § 1. 

 Overordna føringar og retningsliner 
Dei nasjonale, regionale og kommunale føringane og retningslinene som er lista opp 
under, er lagt til grunn i arbeidet. 

1.3.1 Nasjonale føringar og retningsliner 
Nasjonale forventninger til regional og kommunal planlegging (2015) 
Regjeringa har gjeve uttrykk for sine forventningar til kommunane sitt planarbeid 
gjennom «De nasjonale forventningane til regional og kommunal planlegging», 
vedteken 15.06.2015. Forventningane skal vere retningsgjevande, og gje kommunane 
grunnlag for å vurdere utfordringar og planbehov. Dei nasjonale forventningane er 
knytt til tre hovudtema:  
 
1) Gode og effektive planprosessar 
Planprosessane skal bli meir effektive gjennom enklare regelverk og betre samarbeid, 
målretta planlegging og auka bruk av IKT i planlegginga. Det kommunale sjølvstyret 
skal vektleggjast, slik at motsegn berre skal nyttast når nasjonale interesser må sikrast 
og dialog ikkje har ført fram.  
 
2) Berekraftig areal- og samfunnsutvikling 
Ei berekraftig areal- og samfunnsutvikling skal sikrast ved å utvikle eit klimavenleg og 
sikkert samfunn, ein aktiv forvaltning av natur- og kulturminneverdiar, og ei 
framtidsretta næringsutvikling, innovasjon og kompetanse.  

3) Attraktive og klimavenlege by- og tettstadsområde 
Attraktive og klimavenlege by- og tettstadsområde må utviklast gjennom ein samordna 
bustad-, areal- og transportplanlegging, fokus på eit framtidsretta og miljøvenleg 
transportsystem, levande senter i by og tettstader, helse og trivsel. 

Statlege planretningsliner for samordna bustad-, areal- og transportplanlegging 
(2014) 
Hensikta med retningslinene er å oppnå samordning av bustad-, areal- og transport-
planlegging og bidra til meir effektive planprosessar.  
 
Planlegging av arealbruk og transportsystem skal fremje samfunnsøkonomisk effektiv 
ressursutnytting, god trafikktryggleik og effektiv trafikkavvikling. Planlegginga skal 
bidra til å utvikle bærekraftige byar og tettstadar, legge til rette for verdiskaping og 
næringsutvikling, og fremje helse, miljø og livskvalitet. 
 
Utbyggingsmønster og transportsystem bør fremje utvikling av kompakte byar og 
tettstadar, redusere transportbehovet og leggja til rette for klima- og miljøvennlege 
transportformar. I samsvar til klimaforliket er det eit mål at veksten i persontransporten 
i storbyområda skal skje med kollektivtransport, sykkel og gange. 
 
Planlegginga skal leggja til rette for tilstrekkeleg bustadbygging i områder med press 
på bustadmarknaden, med vekt på gode regionale løysingar på tvers av 
kommunegrensene. 

Statlege planretningsliner for differensiert forvaltning av strandsona langs sjø 
(2011) 
Retningslinene følgjer opp den nye plan- og bygningslova, der byggeforbodet i 100-
metersbeltet langs sjø er vidareført og stramma inn. Målet er å ta i vare ålmenta sine 
interesser og å unngå uheldig bygging langs sjøen. I 100-metersbeltet skal det takast 
særskilt omsyn til natur- og kulturmiljø, friluftsliv, landskap og andre ålmente 
interesser. Retningslinene delar kysten inn i 3 områder. Det er strengast føring der det 
er størst press på areala, mens det i mindre sentrale strøk er større rom for å vurdere 
utbygging gjennom kommunale planar. 

Statleg planretningsline for klima- og energiplanlegging i kommunane (2009) 
Den statlege retningslina set nasjonale mål for klima- og energiplanlegging i 
kommunar og fylkeskommunar. Dei skal gjennom planlegging og anna mynde- og 
verksemdsutøving stimulere og bidra til reduksjon på utslipp av klimagass, samt auka 
miljøvennleg energiomlegging. Kommunane skal i kommuneplanen, eller i ein eigen 
kommunedelplan, innarbeide tiltak og verkemiddel for å redusere utslipp av 
klimagassar og sikre meir effektiv energibruk og miljøvennleg energiomlegging i tråd 
med denne retningslina. Revisjon av planar som handsamar klima- og 
energispørsmål, skal vurderast regelmessig og minst kvart fjerde år i samband med 
kommunal planstrategi. 
 
Det er grunn til å merke seg at det frå sentralt hald stadig vert sett auka fokus på 
klimautfordringane. Dette får i vidaste forstand følgjer for dei fleste tema i 
kommuneplanen sin arealdel. Samordna areal og transportplanlegging og alternative 
energikjelder er viktige stikkord. 

Rikspolitisk føresegn om kjøpesenter (2008) vert erstatta av regional 
planføresegn (2019) 

Rikspolitiske retningsliner (RPR) for barn og unge (1995) 
Retningslinene er ein av Noreg sine forpliktingar knytt til FN

Interkommunal plan for klimaomstilling (2018) 
Interkommunal plan for klimaomstilling er ein felles plan for kommunane Førde, 
Gaular, Jølster og Naustdal, som også snart skal slå seg saman til ein felles kommune 
frå 01.01.2020. Planen består av ein kunnskapsdel og eit handlingsprogram. Planen 
er forventa vedtatt våren 2019. 
 
Plantemaene er:  

Regional plan for fysisk aktivitet, idrett og friluftsliv (2016 - 2019) 
Det er lagt stor vekt på verkemiddel og tiltak for å få fleire i fylket vårt til å vere fysisk 
aktive. Planen legg vekt på behovet alle har for fysisk aktivitet, og at utvikling av 
anlegg er tilpassa dette. 

Verdiskapingsplan for Sogn og Fjordane (2014) 
Fylkestinget har sett folketalsutviklinga som hovudutfordring for Sogn og Fjordane. I 
verdiskapingsplanen er målet om folketalsutvikling ført vidare til ein ambisjon om 
arbeidsplassvekst. Målet er ein netto årleg arbeidsplassvekst på 100. Dette føreset 
500 nye arbeidsplassar kvart år. Fylket må tilby attraktive arbeidsplassar. Vi 
konkurrerer om kvar folk skal velje å busetje seg, og vi konkurrerer om kvar dei 
utfordrande arbeidsplassane vert etablerte. Planen skal legge grunnlaget for 
langsiktige satsingar. I første omgang er tidshorisonten 2025. 

Interkommunal strategisk næringsplan for Sunnfjord (2014) 
Planen fokuserer på å utvikle tydelege strategiske mål og ha særleg merksemd på dei 
lokale fortinna i regionen, og er utarbeidd av kommunane i SiS (Gaular, Jølster, Førde, 
Naustdal og Flora). 

Interkommunal risiko- og sårbaranalyse (ROS) for Sunnfjord (2013) 
I samsvar til krav i forskrift om kommunal beredskapsplikt har SIS-kommunane 
(Samarbeidsforum i Sunnfjord) gjennomført ein felles heilskapleg ROS-analyse, og 
forankra denne i planutvala. Gjennom innleiande fareidentifikasjonsarbeid vart det 
identifisert 30 utvalte felles hendingar som vidare har gått gjennom ein meir 
hendingsbasert risikoanalyse. Kommunen har laga ein tiltaksplan som skal følgje opp 
dei identifiserte hendingane.  

Interkommunal planstrategi (2012) 
SIS kommunane Flora, Førde, Naustdal, Jølster og Gaular er ein felles bustad og 
arbeidsmarknad som har felles utfordringar innafor ei rekke tema som til dømes helse, 
samferdsle, næringsutvikling, bustadforsyning, klima og energi, mm. Slike felles 
utfordringar både krev og opnar for felles planlegging på tvers av kommunegrensene. 
 
Samarbeidsforum i Sunnfjord (SIS) har ved fleire høve drøfta ulike prosjekt som kan 
bidra til positiv utvikling for Sunnfjord og for kommunane i området. Alle kommunane 
har gjort vedtak der dei ber SIS om å ta eit aktivt ansvar for utvikling av ein sams 
nærings- og samfunnsutviklingsstrategi for regionen. 
 
Felles planstrategi for SIS området avklarar kva plantema som eignar seg for 
interkommunal planlegging og kva som eignar seg best at den enkelte kommune 
løyser åleine. Dette skal sikre eit meir heilskapleg styringssystem både i den 
interkommunale og den lokale areal- og samfunnsplanlegginga i SIS området. 
 

1.3.3 Lokale føringar og retningsliner 

Kommuneplanen sin samfunnsdel (2018 - 2030) 
Kommuneplanen sin samfunnsdel skal ta stilling til langsiktige utfordringar, mål og 
strategiar for kommunesamfunnet som heilskap og kommunen som organisasjon. 
Kommuneplanen sin samfunnsdel skal vere grunnlag for sektorane sine planar og 
verksemder i kommunen. Den skal gje retningsliner for korleis kommunen sine eigne 

mål og strategiar skal gjennomførast i kommunal verksemd og ved medverknad frå 
andre offentlege organ og private. 
 
Kulturminneplan for Førde kommune (2018-2030) 
Ein kulturminneplan skal gje grunnlag for målretta sikring, vedlikehald, informasjon om 
og tilrettelegging av kulturminne. Ei fagleg forsvarleg forvalting av dei faste 
kulturminna i kommunen er ei overordna målsetting. Planen skal også ha som føremål 
å formidle kunnskap om kulturminne og verdien av desse til innbyggjarane i 
kommunen. For eigarane av kulturminne vil ei planforankring vere viktig med tanke på 
stønadsordning og tilgang på rettleiing i bruk og vedlikehald. Både skulevesen, 
næringsliv og kultursektor kan nytte opplysningar om kulturminna for å skape auka 
kompetanse og gode opplevingar. 
 
Kulturminneplan for Førde er ein tematisk kommunedelplan (sjå vedlegg 6j). Det er 
viktig at bygningar og anlegg vert fanga opp av kommuneplanen sin arealdel eller vert 
sikra gjennom reguleringsplanar. 

Kommunedelplan (KDP) for fysisk aktivitet, idrett og friluftsliv 2014 

Kommunedelplan for planmessig byutvikling (2005) 
Planen gjev retningsliner for utforming av arealplanar i Førde sentrum, og dermed 
også den fysiske utforminga. Tidlegare arealdel med målsetjing om fortetting og 
lokalisering av sentrumsfunksjonar er ført vidare i planen. Form, funksjon og trivsel 
med menneske i fokus er kjernen, verktyet er det handlingsrommet kommunen har 
gjennom evne og lovverk. 

Forvaltningsplan for elva Jølstra (1997) 
Forvaltningsplanen skal sikre riktig arealbruk langs elva, og bygge Førde sin identitet 
kring Jølstra. Kommunen skal betre kontakten til elva både visuelt og fysisk, peike på 
treffpunkt og møtestadar, og skape tilgjenge for ulike brukargrupper som t.d. fiskarar, 
rørslehemma og born. 

Differensiert forvaltningsplan for Gaularvassdraget (1996) 
Planen skal sikre ein god og samordna forvaltning av Gaularvassdraget der omsynet 
til natur- og kulturfaglege verdiar er grunnlaget for forvaltninga. Den skal sikre ei sams 
forståing av felles forvaltningsreglar på tvers av forvaltningsnivåa og 
kommunegrensene. Vidare skal den informere om verdiane i vassdraget, og om 
korleis ulike tiltak/ inngrep vil kunne bli vurdert. Til slutt skal den leggja til rette for god 
og balansert utnytting av ressursane i området. 

2 Planprosessen 

 Planprosessar før kommuneplanen sin arealdel 
Føremålet med planar er at dei skal påverke dei avgjerslene som skal fattast til dagleg 
i forvaltninga og av private, i ei retning som er i samsvar med langsiktige retningsliner 
for samfunnsutviklinga. Det er derfor naudsynt å ha eit system for korleis planane kan 
fange opp nye eller endra behov, slik at planane kan vere reelle styringsdokument. 

2.1.1 Kommunal planstrategi for Førde kommune i perioden 2016 - 2020 
Kommunal planstrategi er eit hjelpemiddel for Bystyret til å drøfte og avklare kva 
planoppgåver kommunen skal prioritere i valperioden for å møte kommunen sine 
behov. 
 
Førre kommuneplan vart vedteken i 2014 (samfunnsdelen) og 2015 (arealdelen). 
Samfunnsdelen hadde ein tidshorisont fram til 2026 og arealdelen til 2027.  
 
Etter vedtak av kommunen sin arealplan i 2015, er det erfart nokre utfordringar med 
nytt regelverk m.a. innan krav til parkering og uteopphaldsareal. Planstrategien la vekt 
på at det gjennom arealdelen må leggast inn nye bustadområder og at utarbeiding og 
vedtak av strategisk sentrumsplan bør inkorporerast i arealdelen.  
 
Bystyret i Førde har i Kommunal planstrategi 2016 

2.1.3 Kommuneplanen sin samfunnsdel for perioden 2018 

føringane som er nemnt over. Arealplanen skal vere eit godt styringsverkty for 
detaljplanlegging og byggesakshandsaming. 
 
Kommuneplanen sin arealdel skal omfatte plankart, føresegner, retningsliner og 
planomtale der det kjem fram korleis nasjonale mål og retningsliner, og overordna 
råmer for arealbruk, er ivareteke. 

2.2.1 Medverknad og dialog 
Medverknad i planprosessen er eit lovkrav, men også ofte ein suksessfaktor for ein 
vellukka og folkeleg forankra kommuneplan. Medverknadsprosessane er 
ressurskrevjande, og med vekt på at vi har lagt opp til ei enkel rullering av 
kommuneplanen, har vi lagt ambisjonsnivået for medverknad noko lågare enn ved ei 
ordinær rullering. Det er lagt opp til følgjande medverknad:  

3 Utgreiingar som grunnlag for vurderingar i planarbeidet 

 Konsekvensutgreiing og ROS-analyse for aktuelle 
utbyggingsområde 

Kommunen har engasjert Nordplan AS for vurdering av 12 aktuelle utbyggingsområde, 
sjå vedlegg 06 a). Det er gjennomført konsekvensutgreiing og ROS-analyse med 
faglege tilrådingar i høve arealinnspela. 3 av areala var allereie KU-og ROS-vurdert i 
2014. Delar av Sweco sin rapport frå 2014 er difor lagt ved for Førdslia, Bingsa og 
Skyttarkvia. 
 
Miljødepartementet (MD) sin rettleiar «Konsekvensutgreiingar» (2012) er nytta som 
grunnlag for analysen, med ei tilpassing av vurderingane til eit overordna plannivå. 
Prinsippa i metodikken i Statens vegvesen sin handbok 140 Konsekvensanalyser er 
følgt i vurderingane. 

 Sentrumsstrategi for Førde 
Planutvalet i Førde kommune vedtok i møte 22.09.16 å sette i gang ein 
sentrumsstrategi som reiskap for ei betre styring av sentrumsutviklinga i Førde. Ved 
førre rullering av kommuneplanen sin arealdel, vart det etterlyst ein «strategisk 
sentrumsplan» for å kunne møte utfordringane i sentrum med tanke på krav til 
fortetting og press frå areal utanfor sentrum. Ein del av bakteppet var også eit ønskje 
om å få i stand godt samarbeid grunneigarar imellom. Etter gjennomført konkurranse 
vart Fortunen Arkitektur AS tildelt oppdraget. Fortunen har vore prosjektleiar og 
utførande for sentrumsstrategien og arbeidet har gått føre seg i perioden april 2017 

3.2.1 Ny vurdering av Førdslia       
Sweco AS konkluderte i 2014 med to mogElege trasear utan at vegen må gå i tunnel 



4 Normer og vedtekter som skal fastsetjast i arealdelen 
I plan- og bygningslova (PBL) § 11-9 Generelle føresegner til kommuneplanen sin 
arealdel, vert det innført at generelle føresegner til arealdelen skal erstatte kommunale 
vedtekter. Dei generelle føresegnene vil i utgangspunktet ikkje vere direkte knytt til dei 
enkelte areala og arealføremål, men vil, med mindre anna er vedteke, gjelde heile 
kommunen. 
 
Føresegner etter denne lovparagrafen skal vere av generell og overordna karakter, 
dvs. dei skal ha karakter av forskrifter. Dei skal ikkje vere for detaljerte, men vere eit 
utgangspunkt for vidare konkretisering i reguleringsplan. Generelle føresegner til 
kommuneplanen sin arealdel skal også erstatte tidlegare system med kommunale 
vedtekter. 
 
Med denne regelen vil Førde kommune nytte høve til å endre på vedtekter og normer i 
samband med rullering av arealdelen. Det er behov for å endre nokre vedtekter og 
normer, t.d. parkeringsnorm, norm for uteopphaldsareal og skiltvedtekter. Nokre 
vedtekter/ normer vil verte lagt til utan endringar. Som generelle føresegner vert 
reglane fastsett i arealdelen. 

 Parkering 
Dagens parkeringsnorm for bustad, næring og offentlege tenester vart vedtatt av 
Førde bystyre i 2015. Normene gjeld både bil- og sykkelparkering, og blir nytta i 
bygge- og reguleringssaker for å avklare tal parkeringsplassar som skal etablerast ved 
nybygg, ombygging, bruksendring og på-tilbygg.  
 
I samband med rullering av kommuneplanen var det eit ynskje om ei mindre revidering 
av parkeringsnorm med grunnlag i erfaring opparbeida i perioden den har vore i bruk. 
Endringane er basert på kommunen sine eigne erfaringar, og tilbakemelding frå eit 
avgrensa utval verksemder som har hatt større byggesaker i perioden.  
 
Dei viktigast endringane omfattar endring av geografisk avgrensing og differensiering 
mellom nye og eksisterande bygningar. Det er også tatt inn forslag om endring av 
normnivå for enkelte verksemdtypar. I tillegg er det gjort noko presiseringar, feilretting 
og språkvask.  
 
Dagens parkeringsnormer har ei geografisk avgrensing med inndeling i tre soner. I 
parkeringsnorma er det lagt opp til at soneinndelinga skal vere  dynamisk og følge 
geografisk avgrensing i kommuneplanen sin arealdel.  I revidert parkeringsnorm er 
forslag om at ordning med inndeling i tre soner vert ført vidare, og at dei vert justert i 
samsvar med arealdelen i kommuneplanen. I arealdelen er sentrum delt inn i sonene 
sentrum, og sentrum pluss. Sentrum pluss omfattar sentrumsnære områder som 
oppfyller kriteria lagt til grunn for sone 1. Det er derfor forslag om at sone 1 vert utvida 
og følgjer geografisk avgrensing for sone sentrum og sentrum pluss i  arealdelen. 
 
Dagens parkeringsnorm set krav om at parkeringsplassar ut over minimumskrav skal 
vere etablert i parkeringshus eller parkeringskjellar i sone 1 og sone 2. Målet er å få 
frigjort verdfulle areal på bakkeplan, få tettare avstand mellom bygg og auka kvalitetar 
på uteområdet. For eigedomar med eksisterande bygningar der det ikkje let seg gjere 
å få til parkering i parkeringshus eller parkeringskjellar, vil det kunne gi utfordringar 
med tilstrekkeleg parkering. Målet med parkeringsnorma er at den skal sikre 

tilstrekkeleg parkering utan at det føre til urimeleg belastning på nærliggande gater, og 
at den skal bidra til at færre vel bil til arbeidsplassen. I revidert parkeringsnorm er det 
forslag om at eksisterande bygningar, der det ikkje let seg gjere med parkering i 
parkeringshus eller parkeringskjellar, kan få løyve til auka tal parkeringsplassar på 
gateplan.  

 Frikjøpsordning parkering 
Frikjøpsordninga som vart vedteke 28.2.2002 og sist revidert 30.6.2010, vert teke inn i 
arealdelen. I komande arealdel, der reglar knytt til frikjøp frå plikta til å etablere p-plass 
på eigen grunn eller fellesareal, vil Bystyret kunne fastsette at utbyggjar i staden for å 
etablere naudsynt tal p-plassar, kan betale inn ein sum til kommunen (frikjøp). 
Kommunen tek dermed over ansvaret for å stille til rådevelde p-plassar. Utbyggjarar 
kan ikkje krevja frikjøp, og kommunen kan i prinsippet ikkje pålegge frikjøp. 

 Veg- og gate 
Førde kommune har ein VA-norm der reglar for veg- og gateutforming også er omtala. 
Reglane inneheld krav kommunen set til veg- og gateanlegg når kommunen skal eige, 
drifte og vedlikehalde anlegget. Link til VA-norm er å finne i vedlegg 05c). 
 
Reglane er tufta på Statens vegvesen (SVV) si handbok N100 Veg og gateutforming. 
Ut over vegnormalane til SVV har kommunen lagt til lokale tilpassingar av dei sentrale 
føresegnene. 

 Vatn og avlaup 
Kommunaltekniske reglar for vatn og avlaup (VA) gjeld som standard for offentlege 
vatn- og avlaupsanlegg. Reglane syner førehandgodkjende løysingar for utforming, og 
fastset krav til planlegging, utførsle, kontroll og dokumentasjon. reglane vil dermed gje 
utbyggarar, entreprenørar og abonnentar eit føreseieleg og einskapleg regelverk for 
opparbeiding av vann- og avlaupsanlegg. På den måten vil reglane bidra til å 
effektivisere og kvalitetssikre opparbeidinga av anlegg nemnt over. Kommunen si 
generelle målsetting er at nye anlegg skal stette dei krav til funksjon og tryggleik som 
rett mynde til ein kvar tid set. Desse reglane søkjer å ivareta denne målsettinga, samt 
krav til drift, økonomi osb., som er eit føremon for kommunal styring. Kommunale VA-
reglar som link i vedlegg 05d).  

 Uteopphaldsareal 
Reglane sikrar at det vert sett av areal til m.a. leik og uteopphald. Storleiken på areala 
varier i høve ulike type bustader, avhengig av kvar dei ligg i Førde. Det er fokusert på 
kvalitet på areala.  
Førde kommune ønskjer utvikling av sentrumsområdet der folk kan oppleve det som 
attraktivt å bli buande i alle livets fasar, inkl. i barnefamiliefasen. Den demografiske 
samansetnaden er ikkje statisk, og det er difor viktig at utearealnorma er robust nok til 
å handtere variasjonar i befolkningssamansetnad i ulike område og over tid. Gode 
oppvekstvilkår og uteareal for born vil bidra til ei variert og berekraftig byutvikling. 
 
Reglane er tufta på Plan - og bygningslova §§ 1-1, 3-1, 18-1 og 18-2., TEK17, og 

 Skilt og reklame 
Det har vore ei utfordring å forvalte gjeldande skiltvedtekter på ein god måte. Målet 
med ei endring er å gjere den meir forståeleg for søkjarar og sakshandsamarar, samt 
lempe og forenkle på nokre reglar, utan fråvik av fokus på eit visuelt godt bilete av 
sentrum og kommunen elles.  
 

 Adressering 
I samband med adressering av nye bustadfelt, er det tidlegare utarbeidd eigne 
retningsliner for namnsetting av gater, vegar og plassar i Førde kommune, bystyresak 
048/18. I samsvar med ei nasjonal målsetting om at alle utbygde eigedomar skal ha ei 
offisiell adresse i form av vegadresse med adressenummer og ev. bokstav, ser vi det 
naudsynt å utarbeide ein meir heilskapleg politikk for adressering i Førde kommune. 
Reglane gjev eit utfyllande system for adressering, samstundes er dei med på å 
regulere kommunen sitt ansvarsområde og definere myndigheitsfeltet tydlegare. 
 
Forskrifta vart vedteken av Bystyret 21.06.2018, og reglane vert teke inn i arealdelen. 

5 Arealbruk i Førde 
Kommuneplanen sin samfunnsdel har 3 målsetjingar som er viktige premissar for 
arbeidet med arealdelen; 

1. Førde skal vekse 
2. Førde skal vere ein kompakt by 
3. Førde skal vere ein god stad å bu 

I vurderingane for framtidig arealbruk og føresegner til arealbruksføremåla, er desse 
måla vektlagt i tillegg til overordna føringar og lover. 

 Bustad 

5.1.1 Føringar og utviklingstrekk 
Gode bustadtilbod til alle er viktig for levekåra til innbyggarane, og korleis Førde vert 
oppfatta av utanforståande som ønskjer å flytte hit. Førde er ein forholdsvis kompakt 
småby med kort avstand mellom heim og arbeid, variert tilbod av service og teneste 
m.m. Vekst i folketalet, samansetting av alder, storleik på hushald verkar inn på 
behovet for bustader. 
 
Samfunnsdelen har foreslått følgjande tiltak for eit Førde - for menneske i alle livets 
fasar: 
Tiltak i samfunnsdelen Føringar for kommuneplanen sin 

arealdel 

 
50 % av bustadbygginga skal vere i 
sentrumsnære område, og skal vere både 
einebustader og husvære generelt tilpassa 
menneske i ulike livsfasar. 

Sikre areal til bustadbygging.   
Presisere krav til bustadtypar, fortetting og 
utnyttingsgrad i overordna føresegner.  
Ta omsyn til støy ved planlegging av nye 
bustadområde 

Nye bustadområde vert planlagt med vekt 
på estetikk, bruk av miljøvenlege materiale, 
gode byrom, miljøvenleg livsstil og andre 
bukvalitetar. 
 

Stille krav om klimavenlege løysingar ved 
utbygging.  
Sikre areal til sosiale møteplassar. 

Ny utbygging skal skje i/ved eksisterande 
busetnad og infrastruktur. Nye buområde 
skal ha høg grad av attraktivitet. 
 

Sikre attraktive arealreserver til 
bustadbygging. 

Legg til rette for at bustadsosialt 
vanskelegstilte får hjelp til å skaffe seg ein 
varig og stabil busituasjon gjennom 
samarbeid med Husbanken og private 
utbyggjarar. 
 

Peike på og vurdere krav om at utbyggjarar  
legg til rette for bustadsosiale behov ved 
utbygging. 

Sikre offentleg areal for framtidig vekst og 
utvikling for å samordne bustadbygging 
med skule- og barnehagekapasitet. 

Sikre areal til framtidige skular, barnehagar, 
idrettsanlegg og andre off. funksjonar. 

Leggje til rette for spreidd busetnad og 
mindre byggefelt i heile kommunen. 
 

Leggje til rette for LNF-spreidd og spreidd 
bustadbygging i grendene.  

Sikre trygg ferdsel for born og unge frå 
bustadområde til skular og andre aktivitetar 
i nærmiljøa. 

Sikre areal til gang- og sykkelvegar/fortau i 
tilknyting til bustadområde, skular og fritid.  

Førde tomteselskap spelar ei sentral rolle i 
utbygging av bustadtomter i  Førde 

Tilgang på tomter. 

 

5.1.2 Fortetting i eksisterande bustadområde 
Fortetting i eksisterande byggeområde er utbygging med auka bruksareal og/ eller 
auka tal bueiningar som nyttar eksisterande infrastruktur og grøntområde. Fortetting 
skal skje med kvalitet som skal ta vare på eller styrke eksisterande bumiljø og 
karakter. Ein føresetnad for å realisere prosjekt med fortetting er krav om areal til leik, 
rekreasjon og uteopphald som er tilnærma likt nye bustadområde både for privat og 
fellesområde for uteopphald. I føresegnene er det sett ei nedre og øvre grense på 
storleiken på tomter til einebustader i området Førde tettstad, jf. illustrasjon av 
området i kap. 6.2. Føresegnene gjer det mogleg å fortette i eksisterande 
bustadområde utan at det er naudsynt med reguleringsplanar eller dispensasjonar. 
 
Det er ikkje rekna kor mange bueiningar som kan etablerast i eksisterande bustadfelt, 
slik at desse vil kome i tillegg til nye bustadområde som kommunen legg til rette for i 
planperioden. 
 
Nokre bustadområder har ein karakter og eit særtrekk som bør styrkast og ikkje 
endrast. Dette gjeld einebustadområde i Holten 1-32 som vart bygd i perioden 66-68 
med romslege tomtar på vel eitt mål plassert øvst i landskapet Holten. Frå 
Bregnetunet i Vieåsen og nordover er bustadane bygd konsentrert rundt tun som er 
karakteristisk for området. Tiltak i desse områda krev reguleringsplan. Omsynet til 
nokre av tuna er styrka i Kulturminneplanen 2018 som bygger på Verdianalyse for 
Vietuna (jf. kap.5.5). 

5.1.3 Tilpassing til landskap/ terreng for eksisterande og nye bustadområde 
Fleire byggeområder i Førde ligg i bratt terreng, og ved bygging skal det leggast vekt 
på god tilpassing til terrenget. Tiltak (bygg og anlegg) skal tilpasse seg landskapet på 
ein slik måte at dei ikkje bryt med horisontline (åsprofil, bakkekant, m.m.) eller kjem i 
konflikt/konkurranse med andre markerte landskapstrekk. 
 
For å få gode løysingar krev det god planlagging slik at det ikkje vert store skjeringar, 
fyllingar eller murar. Føresegnene set krav til avklaring og illustrasjon av slike forhold 
på reguleringsplannivå. 

 Grønstruktur 
Samfunnsdelen seier m.a. at i Førde kommune skal alle ha ein god stad å bu, med 
trygge og gode oppvekstvilkår. For å sikre dette må det etablerast gode butilhøve med 
attraktive møteplassar, grøne korridorar, tilgang til park-, leike- og rekreasjonsareal. 
 
Nærleik til park, grøne område, som skog, mark, vegetasjonsbelte, stiar og grøndrag 
langs vassdrag m.m. er viktige kvalitetar ved buområda. I alle utbyggingsområde er 
det viktig å sikre grøne korridorar.  Areala har stor verdi for rekreasjon, leik-/ 
uteopphald, tilkomst til skog, mark og vassdrag. I tillegg kan grøntområde tene som 
skjerming for andre byggeområde. Auka fokus på fortetting stiller ekstra krav til å ta 
vare på dei grøne areala som finst i områda. 

5.2.1 Leik- og uteopphaldsareal 
Gode og store nok leike- og uteopphaldsareal er viktige bukvalitetar for alle 
aldersgrupper, ikkje minst born. Uteopphaldsareal er viktige for fysisk aktivitet, som 
sosiale møteplasser og for borna sin utvikling og læring. Areala sikrar luft og lys 
mellom bygga, og er derfor også viktig for innandørs bukvalitet. 
 
Areala må etablerast mest mogleg samanhengande, og ha ei form som gjer dei eigna 
til aktiviteten dei er meint for. Uteopphaldsareal bør opparbeidast til fleirbruk slik at 
flest mogleg kan bruke dei, også for alle årstider. Areala må sjåast i samanheng med 
grøne område. Naturleg vegetasjon, terrengformasjonar, vassdrag bør takast vare på 
slik at borna kan nytte det til leik og ulike aktivitetar. 
 
Ønskje om auka tettleik, særleg i sentrum, kan gjere det vanskeleg å fylle krava i høve 
areal til uteopphald. For å oppnå dette må areal for leik- og uteopphald i det enkelte 
utbyggingsprosjekt sjåast i ein større samanheng, samtidig som fleire eigarar/ 
utbyggarar må samarbeide om å etablere felles uteopphaldsareal. Andre strategiar for 
å stette krava er auka fokus på kvalitet og å ta vare på og vidareutvikle eksisterande 
grøntstrukturar, i tillegg til å legge til rette for gang- og sykkelvegar.  
 
For å sikre areal til uteopphald, og gje utbyggarar klare råme ved planlegging og 
utbygging av prosjekt og enkeltsaker er det utarbeidd norm for uteopphaldsareal som 
følgjer kommuneplanen sin arealdel. 

 Næring og handel 

5.3.1 Næring 
Førde er eit moderne handels- og servicesenter med eit variert og rikt næringsliv. 
Førde har ei rekkje finans- og andre sørvisbedrifter, og arbeidsmarknaden er stor når 
det gjeld sektorar som handel, IT, bygg og anlegg, media, hotell og restaurant. Førde 
har nær 10 000 arbeidsplassar med ca. 3 200 pendlarar til Førde. 
 
Basert på vurderingane som er gjort i samband med kommunedelplan Trafikk Førde, 
har kommunen rikeleg med næringsareal til forventa folketalsvekst. Sidan Førde som 
regionsenter har stor innpendling på arbeidsmarknaden, må areal til næring vere 
høgare enn det folketalet tilseier. Eksisterande område for næringsareal vert i 
hovudsak vidareført. Det vert i arealdelen lagt til eitt nytt område for Spreidd næring, jf. 
kap.7.1.3. Arealdelen krev områderegulering for fleire av eksisterande 
næringsområde, slik at fortetting og ei optimal organisering av føremål og infrastruktur 
kan gjennomførast. 

5.3.2 Handel i Førde  
Førde er i dag eit viktig handelssenter for heile Sunnfjord, samt delar av Ytre Sogn og 
Nordfjord. Det er rekna at ca. 54 600 innbyggarar (kommunane Gloppen, Jølster, 
Førde, Naustdal, Florø, Bremanger, Gaular, Fjaler, Askvoll, Solund og Hyllestad) 
nyttar Førde og Flora som handelssenter. Forretningar med eit godt og variert utval, er 
med å gje Førde eit omdøme som ein god stad å bu, og fører m.a. til at færre 
innbyggarar må reise langt for å få tak i dei varene dei treng. Førde som fylkessenter 
er nemnt i Strategi for tettstadutvikling og senterstruktur (2018). Handelstyngdepunkt 
mellom Bergen og Ålesund. 

Sidan 2008 har Førde hatt nedgang i omsetning av utvalsvarer (i hovudsak 
konfeksjon) og plasskrevjande verksemder, jf. handelsanalyse utarbeidd av Vista 
Analyse AS i 2014. Det er underdekning for alle varekategori med unntak av elektrisk 
hushaldning og breitt vareutval (forretningar med minst 5 varetypar). 
 
I sentrum nord er det etablert kjøpesenter på kvar side av rv.5 Naustdalsvegen. 
Største del av handelen i Førde føregår her. I følgje handelsanalysen tapar dei to 
kjøpesentra marknadsandelar i dag utan ekstern storhandelspark. Handelslekkasjen 
skjer truleg til netthandel, Ålesund og Bergen. 
 
Mindre butikkar er plassert i Storehagen, Langebruvegen, Hafstadvegen og 
Naustdalsvegen. Sal av motorkøyrety, maskiner, div. utstyr skjer i hovudsak på Ytre 
Øyrane, Halbrendsøyra og Sanderplassen. To kilometer aust for sentrum, 
Brulandsvellene, er det starta ei utvikling for plasskrevjande varer som elektro, 
hagesenter, bilrekvisita i tillegg til daglegvare, klesforretning m.m. Elles er det plassert 
daglegvarebutikkar på Vie, Hafstad og Bruland. 
 
Førde kommune har laga eigne definisjonar på storhandel, kjøpesenter og 
strøksgatehandel i kommuneplanen sin arealdel av 2015, jf. føresegnene § 4.1.1. 
Desse vert ført vidare i ny arealdel. 
 
Framtidig handel i Førde 
Førde har eit stort potensial for utvikling av kommersielle tilbod i sentrum som ikkje er 
nytta i dag. I tillegg er det venta auka omsetning innan varekategori med sterk 
priskonkurranse som t.d. plasskrevjande handelskonsept. Dagens trend indikerer at 
auka forbruksvekst vil bli teke ut i form av teneste som kafé, helse, trening, servering, 
kultur o.l. 
 
Ein folketalsauke mot 58 200 innbyggarar i regionen Førde - Florø er tilstrekkeleg til å 
ha eit fullverdig handelstilbod i 2025, jf. handelsanalyse av 2014. Legg ein til grunn 
heile fylket med ca. 116 500 innbyggarar i 2025 er dette grunnlag for eit breitt 
handelstilbod innan alle vareslag. 
 
Med dagens forbruk av varer innan sport/ fritid, planter, møbler og jern/ bygg vil det bli 
trong for 25 000 m² til forretningsareal i 2025. Med 2 % auke i forbruk vil behovet vere 
30 000 m² for desse 4 vareslaga i 2025. Auke i byggevare, interiør, daglegvare og 
bilforretning m.m. vil føre til trong for endå meir areal til forretningar i Førde. 
 
Store delar av arealkrevjande handel føregår i «big-boxes» i utkanten av større byar. 
Slike tilbod er retta mot ein regional marknad. Bygga er store, billege og 
arealkrevjande, og er derfor mindre eigna å plassere i sentrum. Varene er ofte store, 
vert handla sjeldan, og trengst fraktast med køyrety. Ved ev. endringar i 
handelsmarknaden kan bruken av bygga endrast til t.d. lager. 
 
Det må gjerast fleire grep/ tiltak for å få Førde til halde på og styrke sin posisjon innan 
handel både lokalt og regionalt. Handelsanalysen skisser m.a. følgjande: 

Det er grovfórbasert husdyrhald som dominerer. I tillegg er det nokre produsentar av 
svinekjøtt. Frukt og grønsaksdyrking er nesten fråverande. 
 
Det produktive skogarealet i Førde kommune er på om lag 100 000 daa. Av dette er 
20 - 25 % kulturskog, 20 

Figuren viser nye omsynssoner kulturmiljø som oransje felt. Gule felt er eksisterande omsynssoner for kulturmiljø. 

Alle registrerte kulturminner er synleggjort med flate eller symbol i plankartet med 
omsynssone Bandlegging etter kulturminnelova (H730).  
 
Dei kulturmiljøa frå kulturminneplanen som vert teke med i arealdelen som H570-
sone, er vist i tabellar nedanfor. Det er også vist kvar ein finn ei nærmare skildring av 
kulturminna og kulturmiljøa i kulturminneplanen (KMplanen): 
 
AFK = kap. 7.1 Automatisk freda kulturminne 
VBA = kap.7.3 Vedtaksfreda bygningar, anlegg mv. frå nyare tid 
FK = kap.7.4 Forskriftsfreda kulturminne 
K = kap.7.5 Kyrkjer 
KM = kap.8.3 Kulturmiljø 
V2 = Vedlegg 2 i kulturminneplanen 

5.5.1 Vedtaksfreda bygg og bygningsmiljø med definert omsynssone i plankartet   
Objekt freda etter særskild lovverk eller automatisk freda etter § 4 i kulturminnelova. 
Eit freda bygg gjeld både interiør og eksteriør på bygningen, og er i plankartert markert 
med omsynssone Bandlegging etter kulturminnelova (H730).  
 
 Namn 

ID 
Gbnr Dato for 

freding 
Planstatus 
 

KMplan 

H730_1 Futegarden 
87335 

60/164 27.2.1924 Freda som 
enkeltminne 

VBA 35 

H730_2 Kirkevollen 
87336 

21/18 27.2.1924 Bygningsfredingslova 
av 1920 

VBA 36 

H730_3 Sunnfjord 
Museum 

87338 
H730_6 Sentralsjukehuset 

med parkområde 
148700 

43/85 16.2.2012 Kulturminnelova av 
1978, § 22a 

FK 39 

H730_7 Stabbur i 
gardstun på 
Fleten, Holsen 
87348-1 

10/4  Automatisk freda AFB 34 

 

5.5.2 Særskilde bygg og bygningsmiljø og verneverdige bygg som er definert med 
omsynssoner i plankartet.  

Bygningar og miljø med spesielle kvalitetar av kulturhistorisk eller arkitektonisk verdi. 
Områda er i plankartert markert med omsynssone Kulturmiljø. Desse miljøa er 
nærmare skildra i kommunen sin kulturminneplan. 
 
 Namn Skildring - Adresse - Gbnr KMplan 
H570_1 Svidalshuset Gbnr. 21/238 KM 1 
H570_2 
 

Skei-Toene  Omfattar følgjande element; 
- Prestegarden og 

prestekontor på Volden - 
Kyrkjevegen 18 A og B - 
21/274. 

- Kapteinsgarden (Ytre Skei) - 
Kyrkjevegen 14 - 21/1. 

- Baroneigedomen medrekna 
fjøs og ekserserplass (Indre 
Skei) - Kyrkjevegen 16 - 
21/25 og 21/286. 

- Bygningar på eigedom 
21/9/1 

KM 2 

H570_3 Steinen Kaianlegg m.m.  KM 3 
H570_4 Brulandstunet     Steinavegen 2 - 62/552 KM 4/6 
H570_5 
 

Halbrendstunet        Halbrendslia 7 - 62/9 KM 5 

H570_6 Teigen       Hafstadvegen 5-13 - 
62/3,4,24,25,38 

KM 4/6 

H570_7 Kyrkjevegen og 
bygningsmiljøet i Feten 

Kyrkjevegen 9 - 21/54 KM 7 

H570_8 Brulandsstova  Elvheim og Elvestad gbnr. 61/024 
og 61/175 (Kristiansenhusa) og 
Pikant gbnr. 61/431. Omfattar også 
blodbøka ved Pikant. 

KM 8 

H570_9 Hagebyen     Omfattar m.a.: Selmerhuset 
(1928), Eikesethuset (1948) 

KM 9 

H570_10 Klakegg/ Flaten Klagekkbygget, Flatenbygget, og 
Reiakvam, 61/17, 61/133, 61/87 

KM 10 

H570_11 Sjøahola/Løken  
(uteareal 



29 
17.12.2018 

H570_12 Løland Omfattar bandlagde område på 
Løland 

AFK  24  

H570_13 Førde Vulk Gjeld det gamle funkisbygget av 
verkstad/bensinstasjon. 

KM 13 

H570_14 Administrasjonsbygget 
til Firda Billag  

Storehagen 4 - 21/177 KM 14 

H570_15 Tuna i Vieåsen* Omfattar Hamretunet, Sildretunet, 
Tervatunet og Blåklokketunet. 
 

KM 15 

H570_16 
 

Brannstasjonen, 
Angedalsvegen.  

Angedalsvegen 2 

http://www.fylkesatlas.no/

 Førdefjorden 
Skipslei og låssettingsplassar i gjeldande plan er vidareført. I tillegg er det lagt inn 
område for fiskefelt, rekefelt og gytefelt på bakgrunn av data som er henta frå 
www.fylkesatlas.no. 
 
Den delen av Førdefjorden som ligg i Førde kommune er nasjonal laksefjord og det 
er ikkje aktuelt å etablere akvakultur for laks og eller aure her. Per i dag er det 
ingen andre typar akvakulturverksemd i denne delen av Førdefjorden.  
 
Kystverket er forvaltningsmynde for farlei og tilhøyrande installasjonar i og langs 
fjorden. Tiltak i fjorden må avklarast med forvaltningsorganet. 

 Tilhøve til gjeldande planar 
I samband med handsaming av enkeltsaker syner erfaring at det er viktig å gjere 
gjeldande arealplanar, tydlege og klare i høve kommuneplanen. I tillegg er det viktig 
med tydlege føringar i høve fortettingssaker i byggeområde og for spreidd utbygging i 
LNF-område. 

5.8.1 Kommunedelplanar 
Kommunedelplanane E39 Langeland 

http://www.fylkesatlas.no/

6 Tettstad- og sentrumsutvikling 

 Innleiing 
Førde tettstad strekker seg frå Slåttebakkane i vest til øvst i Vieåsen i aust. 80 % av 
innbyggjarane i Førde bur innanfor tettstaden. Førde sentrum er som i førre arealdel  
definert som eige område. I eit forsøk på å forsterke sentrum ytterlegare er det 
innanfor Førde tettstad lagt ute fleire område som eigne sentra / parkar, som Sentrum 
Pluss, Sanderplassen og Brulandsvellene storhandelspark, Ytre Øyrane næringspark, 
og Vie campus og helsepark, jf. illustrasjonar nedanfor. 
 
Førdepakken, endra krav til parkering og uteopphaldsareal, og definisjon av sentra 
med krav til funksjon og innhald, er eit forsøk på å kunne styre sentrumsutviklinga i ein 
meir tilfredsstillande retning både for miljø, sentrumskvalitet, handel som næring og 
Førde som vekstsenteret i fylket.  
 
Planutvalet i Førde kommune vedtok i møte 22.09.16 å sette i gang ein 
sentrumsstrategi som reiskap for ei betre styring av sentrumsutviklinga i Førde. Ved 
førre rullering av kommuneplanen sin arealdel, vart det etterlyst ein «strategisk 
sentrumsplan» for å kunne møte utfordringane i sentrum med tanke på krav til 
fortetting og press frå areal utanfor sentrum. Ein del av bakteppet var også eit ønskje 
om å få i stand godt samarbeid grunneigarar imellom for å utløyse større 
utbyggingsprosjekt i sentrum.  
 
Samfunnsplanen har vedteke at Førde skal vere ei drivkraft for fylket, vi skal vekse 
også for fylket. Dette skal vi få til med mellom anna å satse på å styrke og utvikle 
Førde som tyngdepunkt innan: 

Arealdelen følgjer opp samfunnsdelen med Førdepakken, Sykkelbyen Førde, nye 
reglar for parkering, nye krav til uteopphaldsareal, vurdering av rekkefølgjekrav i 
reguleringsplanar, krav til områdeplanlegging og definisjon av Førde sentrum og andre 
sentra med retningsliner for krav til funksjonar og aktivitetar. 
 

6.1.1 Implementering av sentrumsstrategien 
Prosessen med sentrumsstrategi for Førde er avslutta med ferdig rapport, datert 
11.05.2018 (sjå vedlegg 6 d). Sentrumsstrategien vart sett i gang for å skape betre 
verktøy for å handsame enkeltplanar og enkeltprosjekt i større samanheng og 
tidsperspektiv. Føremålet med strategien var å få fram gode og realistiske løysingar 
for urban, funksjonell, attraktiv og berekraftig utvikling av sentrum.  
 
I tillegg til tidlegare retningslinjer for byutvikling, vil denne rulleringa av arealdelen også 
ta stilling til Volumstudie 3 frå 2014 i høve byggehøgder, utnyttingsgrad, 
fortettingspotensiale, byrom og aksar.   
 
Dagens KPA set krav til områderegulering for utvikling av sentrumsareal. Det er 
ønskjeleg at sentrumsstrategien skal gi så klare rammer for utvikling av eigedomar i 
sentrum, at tiltakshavar kan gå rett på detaljregulering. Dette vil kunne krevje at 
sentrum vert delt inn i soner/kvartal som vert pålagt å samarbeide om fellesløysingar 
til beste for ei samla byutvikling. Dette vil også gjelde strategisk plassering av 
parkeringshus til erstatning for overflateparkering som forsvinn gjennom fortetting. 
Andre fellesløysingar som treng plasserast i bystrukturen er felles leikeplassar og 
byrom for å sikre nok uteopphaldsareal til bustader i sentrum. 
 
Bystyret vedtok 21.06.2018 å la sentrumsstrategien bli tatt til vitande. Tema som kjem 
fram av tabellen nedanfor, skal takast stilling til gjennom rullering av kommuneplanen 
sin arealdel. 
 
Tema frå 
sentrumsstrategien 

Føringar som vert implementert i KPA 

Sikre byrom og 
gatenettstruktur 

Viktige aksar er sett av som juridiske linjer  i 
plankartet slik som i førre KPA. Byrom er sett av 
som føresegnsområde med tilhøyrande føresegn og 
ev. rekkefølgjekrav.  
 

Sikre viktig grønstruktur. 
Peikar på at 90% av 
elvebreidda i sentrum er 
utbygd. 

I samsvar med tidlegare reguleringsplanar og 
kommunedelplan for planmessig sentrumsutvikling, 
er det lagt inn byrom i plankartet som 
føresegnsområder. Det er lagt inn to byrom langs 
elvepromenaden som sikrar opningar mot elva 
Jølstra; Langebrutorget/Rådhusplassen og eit 
framtidig torg på Elvekanten (jf. illustrasjon kap.6.6 i 
planomtalen). 

Eigedomsstrukturar 
 
Inndeling av kvartal i 
sentrum med krav om 
samarbeid grunneigarane i 
mellom. 

Krav om samarbeid for enkelte kvartal er fastsett i 
plankartet som omsynssone med krav om felles 
planlegging. Det vert vist til prosedyre for 
konsolidering av grunneigarstruktur i kap. 1.2.6 i 
sentrumsstrategien. Dersom ein ikkje når fram med 
minnelege løysingar, vert det krav om regulering og 

urbant jordskifte. Rådmannen føreslår å ta dette inn 
som del av KPA si føresegn §1.8 og retningslinje til 
§ 5.7.5.  
 

Krav om parkeringshus (jf. 
kap. 2.5.2 i 
sentrumsstrategien) 

For å sikre gjennomføring må det setjast av areal til 
framtidig p-hus. Kap. 6.7 i planomtalen viser forslag 
til plassering av felles parkeringsløysingar, med 
grunnlag i tidlegare forslag, sentrumsstrategi og 
områderegulering på Indre Øyrane. Føresegn om 
felles parkering i § 5.2.3 legg føringar for sikring og 
gjennomføring av felles parkeringsløysingar. 
 

Utandørs takoverbygg KPA føresegn §1.6 er supplert med funksjonskrav 
om at «Gater må utviklast som tørrskodd og attraktiv 
framkomst langs bygningsrekkjer». 
 

Framtidig bussterminal og 
taxi-haldeplass 

Utfordringa med utvikling av plassen framfor Firda 
Billag, er løyst ved å setje føresegnsområde i 
plankartet for dette arealet. Utforming av haldeplass 
og eventuell plassering av terminalbygg må 
avklarast gjennom reguleringsplan. 
 

Konsentrert og prioritert 
bustadbygging i sentrum (jf. 
kap. 2.3.1) 

Føring om konsentrert og prioritert bustadbygging i 
sentrum ligg allereie i føresegnene. Dette vert lagt 
inn som retningslinje til føresegn § 5.1.1 eit mål om 
fordeling av ulike kategoriar bustader. 
Sentrumsstrategien foreslår t.d. 35% familie-
leilegheiter og 10% studentleilegheiter i sentrum. 
 

Framtidig utnytting (jf. kap. 
2.4) 

I dag er det juridisk bindande veglinjer i KPA og 
byggeområder med krav til innhald, utnytting og 
volum. Byggehøgder er drøfta i kap. 6.8 i 
planomtalen og heimla i føresegn § 1.5 og § 5.1.4.  
 

Uteopphaldsareal i sentrum Endring av krav til uteopphaldsareal i kap. 2.3.5 er 
tatt inn i føresegnene og norm til uteopphaldsareal 
som skal gjelde den indre sentrumssona 
(jf.kap.6.6.5). 

 
Korleis dei ulike tema vert implementert vert vidare skildra under kap.6.5 -6.8. 

 Førde tettstad 
Definisjonen av Førde tettstad tek utgangspunkt i definisjon av tettstaden hjå Statistisk 
Sentralbyrå. Her justert for planlagde utbyggingar og forenkla, samt at nye reglar for 
parkering har vore avgjerande for grensa i sørvest ved Reset.  
 

 
Definisjon  av Førde tettstad (grensa er endra til å inkludere Gravdalsholten som er under utbygging 
som bustadfelt) 

 Førde sentrum 
Førde sentrum er eit relativt nytt og på ingen måte ferdig utbygd bysentrum. Førde 
sentrum fekk ein ny og endra utvikling etter at bru nr. 2 (Storehagen bru) over elva 
Jølstra kom på plass mot slutten av 1980-talet, og det vart etablert kjøpesenter 
omkring vegtilknytinga til denne brua. Dermed vart konsentrasjonen av handel flytta 
frå  sentrum sør til kjøpesentra i nordvest. Dette førte til reduksjon av 
strøksgatehandelen, butikkar langs etablert gatestruktur, i sentrum sør 
(Hafstadvegen). Seinare, etter 2007, vart utviklinga med spreiing av byen ytterlegare 
forsterka ved at det også vart etablert handel utanfor sentrum, på Brulandsvellene. 
Utviklinga av sentrum i dag inklusiv eksisterande kjøpesentera, er utfordra av handel 
som er etablert utanfor sentrum, og som ønskjer vidare utviding der. 
 
Førde sentrum har dei viktigaste administrasjonsfunksjonane til Førde kommune, og 
har også i seg fleire fylkeskommunale og statlege funksjonar. Handel er viktig for 
Førde kommune og viktig for Førde sentrum. Her er framleis eit stort utval av 
varehandel i sentrum, også kapitalvarer som kvitevarer og møblar. Tenesteytande 
næring og kontorfunksjonar har teke over der det tidlegare var butikkar i sentrum sør 
(treningssenter, forsikring, advokatar, bank, finans og liknande).  
 
Ved etablering av Storehagen bru og kjøpesentra i nordvest, så har bygningsmassen i 
sentrum strekt seg over eit større areal, og arealet er blitt relativt stort i høve etablerte 
normer for eit sentrum til ein liten by («Sentrumsutvikling». Råd og eksempler, 
Miljøverndepartementet, mai 2000.). Jf. illustrasjon nedanfor «Gjeldane definisjon av 
Førde sentrum» med teiknforklaring.  
 
Det er viktig og ønskjeleg at begge bruene, Storehagen bru og Langebrua, saman 
med eksisterande kjøpesenter (Handelshuset og Elvetorget) langs Naustdalsvegen 
inngår i det som vert definert som sentrum. Eit relativt stort sentrum inneheld i dag 
også funksjonar som er mindre ønskjelege, tenlege eller naturlege. Transportbedrifter 
med lager, oppstillingsplassar, og verkstad (Firda billag), bilbutikkar, og fleire 
bensinstasjonar er ikkje typiske sentrumsfunksjonar.  
 
Kommunedelplan for planmessig sentrumsutvikling, retningsliner for byutvikling, 
24.11.05 er lagt til grunn for denne arealdelen sitt arbeid med sentrum. I tillegg er det 
utført 3 dimensjonal studie av Førde sentrum både i Volumstudie (MestresWåge og 
Nordplan 2014) og gjennom Sentrumstrategien for Førde sentrum (Fortunen 2018).   
 
Førde sentrum er inne i ei spennande utvikling, med parallelle og relativt komplekse 
prosessar. «Førdepakken» og Fjordvarme er på gjennomføringsstadiet med 
infrastruktur både over og under grunnen.  

6.3.1 Definisjon av Førde sentrum og av

Omkring og inntil Førde sentrum ligg det funksjonar, planar og planlagde utbyggingar 
som skil seg frå både Førde sentrum og områda endå lengre ut. For å kunne skilje 
dette området frå sjølve sentrumskjernen og områda utanfor både på utforming, 
funksjonar og krav til desse, foreslår arealdelen ei ytre sentrumssone, Sentrum Pluss 
(tidlegare kalla Øyrane 



38 
17.12.2018 

 
Eit vesentleg moment vil vere å gjere det godt og triveleg å opphalde seg og bu i 
sentrum. Kvalitet i uteområda og kvalitet i bygningar vil vere nøkkelomgrep, 
samstundes så må uteområde i størst mogeleg grad vere offentlege byområde. Flest 
mogelege menneske i Førde sentrum til ein kvar tid vil i tillegg til kvalitet, krevje 
mangfald, mindre lokal biltrafikk, og mindre parkering på bakkeplan.  
 
I eit forsøk på å utvikle ein arealplan som sikrar og styrer ønskjeleg utvikling er det her 
som rettleiing teke med dei primære funksjonane som er ønskjeleg og som det bør 
leggast til rette for i Førde sentrum. Funksjonar som ikkje er nemnt bør finne sin 
plassering utanfor sona. Funksjonar som er i sentrum i dag og som ikkje er nemnt 
blant dei funksjonar som er ønskjelege, bør ein ved vesentlege endringar søke å finne 
ny plassering til der det er ønskjeleg. Meir konkret regulering av type funksjonar og 
krav til desse bør innarbeidast i eventuelle reguleringsplanar. 
 
Funksjonar/ aktivitetar som kan utviklast og etablerast i eit framtidig Førde sentrum: 



39 
17.12.2018 

Løken/ Indre Øyrane inngår som del av dette området. Løken er i gjeldande arealdel 
omtalt som eit spesialområde (våtmark) med lokal verdi, som typeområde. Området er 
i endring gjennom mellom anna noko redusert gjennomstrøyming av vatn og attgroing, 
og vil bli påverka av framtidig utbygging på Indre Øyrane. Områdereguleringsplan for 
Indre Øyrane er for tida til offentleg ettersyn. 
 

 
Områderegulering på Indre Øyrane (alt.1 til offentleg ettersyn nov-des 2018) 
 
Planframlegget for Indre Øyrane legg til rette for utbygging og utvikling av store delar 
av dagens landbruksareal på Indre Øyrane. I tillegg er det lagt til rette for utviding av 
den vidaregåande skulen, trafostasjon i nord, og området vest for Naustdalsvegen/rv. 
5 mellom Øyravegen og Løken. Planframlegget legg vekt på tre sentrale plangrep; 
byform/funksjonar, blågrøn-struktur/Løken og trafikk- og gatestruktur. 
 
Framtidig bruk av Løken skal avgjerast gjennom ein skjøtselsplan som ein del av 
arbeidet med ein områdeplan for Indre Øyrane. Målsettinga for eit slikt planarbeid og 
framtidig bruk av heile området vil vere: 

I eit forsøk på å utvikle ein arealplan som sikrar og styrer ønskjeleg utvikling er det 
som rettleiing teke med dei primære funksjonane som er ønskjeleg og som det bør 
leggast til rette for i Sentrum Pluss. Funksjonar som ikkje er nemnt bør finne sin 
plassering utanfor sona. Funksjonar som er i Sentrum Pluss i dag og som ikkje er 
nemnt blant dei funksjonar som er ønskjelege, bør ved vesentlege endringar av 
situasjonen søke å finne ny plassering der det er ønskjeleg. Meir konkret regulering av 
type funksjonar og krav til desse bør innarbeidast i eventuelle reguleringsplanar. 
 
Funksjonar/ aktivitetar som kan utviklast/ etablerast i eit framtidig Sentrum Pluss:  

6.4.1 Sanderplassen og Brulandsvellene storhandelspark 
Handel i Førde vert drøfta i kapittel 5.3. 
Målsettinga med eit eige definert område for ein storhandelspark er å kunne klargjere, 
sikre og utvikle aktivitetar som er ønskjeleg i eit klart avgrensa område. Målsettinga 
med ei slik styring er å kunne utvikle eit eintydig storhandelskonsept her utan at det i 
dette området vert utvikla eit nytt Førde sentrum.  
 
Det er tilstrekkeleg med døme der slike handelsparkar får for mange 
sentrumsfunksjonar og såleis utarmar eksisterande sentrum. Reindyrka 
storhandelskonsept vil også utfordre sentrum, men ein klar føresetnad i den 
utarbeidde handelsanalysen som kan gje handelen i Førde eit «løft» med ein 
storhandelspark, er: 

Både Sanderplassen og Brulandsvellene er område som er i bruk til mellom anna 
handel, og store jordbruksareala er nedbygde. Her er potensiale for å fortette, særleg 
på Brulandsvellene. 
 
Det er som rettleiing teke med dei primære funksjonane som er ønskjelege og som det 
bør leggast til rette for i ein storhandelspark på Sanderplassen og Brulandsvellene.  
 
Funksjonar som ikkje er nemnt, bør finne plassering utanfor storhandelsparken. 
Funksjonar som er her i dag og som ikkje er nemnt blant dei funksjonane som er 
ønskjelege, bør ved vesentlege endringar av situasjonen i dag søke å finne ny 
plassering der det er ønskjeleg. Meir konkret regulering av type funksjonar og krav til 
desse bør innarbeidast i eventuelle reguleringsplanar. 
 
Funksjonar/ aktivitetar som kan utviklast og etablerast i ein framtidig storhandelspark 
på Sanderplassen og Brulandsvellene: 

Fortetting og utviding, både kvar for seg og samla, vil gje auka trafikk og krevje tiltak 
på vegsystemet utover det som er lagt inn i arealdelen (Førdepakken). T.d. kan 
firefeltsvegar både for delar av fv. 484 og for E39 vere aktuelle, saman med ny 
rundkøyring på E39 ved utviding på Brulandsvellene. Trafikken må finne si løysing i 
områdereguleringa. 
 

 
Områdereguleringar Sanderplassen og Brulandsvellene storhandelspark (figur frå 2014) 
 
Kommuneplanen sin arealdel legg til grunn følgjande rammar for vidare 
områderegulering og utvikling av Sanderplassen og Brulandsvellene storhandelspark: 

1. Heile området skal regulerast  i 2 områdeplanar 
a. Sanderplassen 
b. Brulandsvellene 

2. Det er ein føresetnad at heile området vert regulert til ein storhandelspark som 
skildra i denne planomtalen. 

3. Brulandsvellene kan berre utvidast austover ca 150 daa når 80 % av 
fortettingspotensiale i eksisterande Brulandsvellene er utbygd. 

4. Konsekvensar for trafikk og vegar i området må avklarast. 
a. Eventuelle utvidingar av eksisterande kryss og vegar må sikrast gjennom 

regulering og utbyggingsavtalar. 
b. Tilkomst til Sanderplassen må sikrast med ein 4. arm i eksisterande 

rundkøyring på Kronborg, og ny kryss-/ rundkøyringsløysing ved 
eksisterande kryss aust i området (ved Farsund Bygg). 

c. Nytt kryss aust på Sanderplassen skal som alternativ vurderast som 4-
arma rundkøyring som også løyser ut Brulandsvellene i staden for eiga 
rundkøyring lenger aust.  

6.4.2 Ytre Øyrane næringspark 
Bystyret vedtok i møte 26.oktober 2018 ein områdereguleringsplan for Ytre Øyrane. 
Denne planen legg i hovudsak opp til fortetting og vidareføring av eksisterande 
aktivitetar, men med føresegner som legg føringar for nyetableringar og 
utviklingspotensiale for einskilde verksemder. 
 

 
Ytre Øyrane næringspark (inklusiv Halbrendsøyra) 
 
 
Området har høg grad av aktivitet i dag. På sikt kan det vere ynskjeleg å transformere 
området i retning av meir teknologi, og kanskje bustader i aust. Sjølv med den 
vedtekne områdeplanen vil ein slik transformasjon krevje langsiktig planlegging og 
alternative areal å tilby dei som kan vere aktuelle for flytting frå området. Nye areal å 
flytte til vil etter kvart vere Sunnfjord Næringspark på Moskog.  
 
Vidare utvikling på Ytre Øyrane skal styrast av områdeplanen. 

Områdereguleringar Ytre Øyrane næringspark, Indre Øyrane og Halbrendsøyra.  
 

 
 

 
Nye og utbetra vegar på Ytre Øyrane 

Vedteken områdereguleringsplan for Ytre Øyrane (vedteken i bystyret 26.10.2018). 
 
Det er i planperioden framleis ikkje høve til å etablere følgjande nye funksjonar i Ytre 
Øyrane næringspark: 

Vie campus og helsepark 
 
Arealet som her er teke med er slik dette er i gjeldande reguleringsplanar. Det er her 
som rettleiing teke med dei primære funksjonane som er ønskjelege og som det bør 
leggast til rette for i Vie campus og helsepark. Funksjonar som her ikkje er nemnt bør 
finne plassering utanfor området. Funksjonar som er her i dag og som ikkje er nemnt 
blant dei funksjonar som er ønskjelege, bør ved vesentlege endringar av situasjonen i 
dag søke å finne ny plassering der det er ønskjeleg. Meir konkret regulering av 
typefunksjonar og krav til desse bør innarbeidast i eventuelle reguleringsplanar. 
 
Funksjonar/ aktivitetar som kan utviklast og etablerast i ein framtidig Vie campus og 
helsepark: 

6.4.4 Oversikt sentra i Førde 
 

 
Senterstrukturen i Førde. 
 
Eksisterande funksjonar/ aktivitetar innanfor definerte sentra som er i strid med 
retningsliner gjeve i arealdelen, må ved endring/ utviding av eksisterande aktivitetar 
finne anna eigna stad. Kommuneplanen må også ved framtidige rulleringar sikre 
tilstrekkeleg areal til slike funksjonar på andre eigna stader for dette.  

 Infrastruktur og kvartalsstruktur 



50 
17.12.2018 

 
Vedteken kommunedelplan trafikk Førde sentrum, 2013 
 
 
Kommunedelplan trafikk Førde sentrum var grunnlag for bompengesøknaden som er 
vedteken i 2 saker i Førde bystyre, jf. illustrasjon nedanfor. Ikkje alle prosjekta frå 
kommunedelplanen («Bør prioriterast lågt») skal finansierast med bompengar. 
 
Førdepakken består av 20 tiltak i prioritert rekkefølge. Tiltaka inneheld: 

Illustrasjon av prioriterte prosjekt i bompengesøknaden, 2013 (justert 2017) 
 

6.5.2 Kvartalsstruktur og gater 
I KPA vedteken i 2015, ligg kvartalsstrukturen i sentrum som juridiske linjer for 
tilkomstveg og viktige aksar for gang- og sykkelvegar. Det vert i denne rulleringa 
foreslått å oppdatere desse juridiske linjene og utvide kvartalsstrukturen til også å 
gjelde Indre Øyrane. 

 
Utsnitt av KPA Førde 2015-2027. Doble raude linjer sikrar tilkomstvegar og enkle raude linjer sikrar aksar for gater, 
gang 



52 
17.12.2018 

Grunnlaget for kvartalsstrukturen vart lagt gjennom «Kommunedelplan for planmessig 
sentrumsutvikling» (2005). 
 
Det er her lagt til grunn at eit kvartal på 50 - 70 m gjev gode dimensjonar og ein god 
oversiktleg bystruktur som er lett å orientere seg i, og ein infrastruktur som gjev 
optimal utnytting av byen (jf. Sentrumsstrategien for Førde, Fortunen 2018). 
  
Rapport for sentrumsstrategi datert 11.05.2018 har gjort nye vurderingar av aksar og 
byrom. For å sikre gatenettstruktur i Førde sentrum, vert viktige aksar sett av som 
juridiske linjer  i plankartet slik som i førre KPA. Byrom er sett av som 
føresegnsområde med tilhøyrande føresegn og ev. rekkefølgjekrav. 
 
Gatestandard  i sentrum er allereie sikra gjennom §1.3 pkt 4. i føresegnene.  

 
Sentrumsstrategien sitt forslag til aksar og byrom (Fortunen 2018) 

  
Tilkomstvegar for bil i Førde sentrum, Volumstudie 2014 

Kvartalsstrukturen vert utvida nordover i samsvar med områdereguleringsplan for 
Indre Øyrane (sjå illustrasjon). 
 
Basert på Prinsippløysingar for aksar (KDP for planmessig sentrumsutvikling, 2005), 
kommunedelplan trafikk Førde sentrum (2013) og Tilkomst med bil (Volumstudie, 
Førde sentrum, 2014), Sentrumsstrategien og områdereguleringsplan for Indre 
Øyrane, foreslår arealdelen å sikre følgjande nye og utbetra vegar i sentrum: 
 

 
 

 
 
Nye og utbetra vegar i sentrum (oppdatert 2018) 
 
Type tilrettelegging for sykkel og gåande, breidder og standard på vegane vil bli løyst 
gjennom reguleringsplanlegginga. Endeleg løysing for eventuell betre tilrettelegging 
for syklande og gåande over Storehagen bru må finne si løysing, eventuelt som ein 
del av Førdepakken. 

Kommunen sine reglar for veg og gate skal følgjast, datert 13.11.2014. I Førde 
sentrum og Sentrum Pluss skal det som prinsipp nyttast reglar for gate. Riks- og 
fylkesvegar skal dimensjonerast for vogntog og buss, andre vegar for lastebil.  
 
 

 Grønstruktur 

Volumstudie, Førde sentrum, juni 2014 legg til grunn prinsippa over og har illustrert 
dette som følgjer: 

 
Byrom, Volumstudie 2014 
 

6.6.1 Byrom 
Eit godt fungerande sentrum er avhengig av gode byrom, gater og plassar. Det er 
ynskjeleg å auke den menneskelege aktiviteten i sentrum ved å skape gode 
møteplassar for innbyggarane i Førde. Eit godt byrom er inviterande og rikt på areal 
for aktivitet og opphald. Uterom må planleggast med tanke på best mogeleg 
solforhold, utført med høg kvalitet. 
 
I følgje Volumstudie 2014 (sjå fig. ovanfor) er tre ulike urbane plassar peika ut som 
satsingsområde i Førde: 
1.Langebrutorget er allereie etablert som eit offentleg byrom (ved Førde rådhus). 
2. Plassen ved Firda Billag- Knutepunkt for offentleg transport- kan omkransast med 
serveringsstader, butikkar og bli møblert slik at dette kan bli eit meir variert og blanda 
byrom. Dagslystilhøva her er gode heile året og kan til dømes utviklast etter prinsipp 
om shared space. 
3.Storehagen mellom kjøpesentra - her er allereie stor trafikk av folk. Her kan 
butikkar/boder vende meir utover mot plassen, møblering og evt.uteservering kan gi 
meir blanda bruk. 

Framfor Firda Billag har tidlegare kommuneplan lagt til rette for ein open plass. 
Sentrumsstrategien har foreslått å bygge ein ny kollektivterminal på denne plassen. 
Ved rullering av KPA vert det 
lagt inn eit #-område som 
plass/ kollektivterminal. Det 
vert då knytt ei føresegn til #-
området der bruken skal 
avklarast gjennom 
reguleringsplan. Som 
oppfølging av 
sentrumsstrategien vedtok 
bystyret 27.09.2018, at plan for 
utvikling av kollektivterminal i 
sentrum skal prioriterast i neste 
kommunale planstrategi. 

 
«Liv mellom husa» då kongens garde sitt musikkorps og drillkorps vitja Førde i 2014. 

 
Illustrasjon frå Sentrumsstrategien for å synleggjere potensialet for bruk av Førde sentrum sine byrom (Fortunen 
2018). 

Sentrumsstrategien sitt forslag til kollektivterminal framfor gamle 
rutebilstasjonen (illustrasjon: Fortunen 2018). 

Basert på Prinsippløysingar for torg, plassar og parkar (KDP for planmessig 
sentrumsutvikling) og illustrasjonane Byrom og Opphaldsareal ut frå Volumstudie, 
Sentrumsstrategi for Førde, foreslår arealdelen å sikre følgjande areal til hovudaksar, 
torg/ plassar, felles uteopphaldsareal og parkar i sentrum: 
 

 
Forslag hovudaksar, torg/ plassar, felles uteopphaldsareal og parkar i sentrum (oppdatert 2018) 
 
Ved denne rulleringa er det høve til å sikre areal til byrom gjennom føresegnsområder 
i plankartet. Føresegnsområda er heimla i kart og føresegner. 

Oversikt over føresegnsområder: 
#1 Plassen framfor Firda Billag: Dette er eit føresegnsområde som skal organisere 
kollektivterminal med taxi og busshaldeplass. Utforming av haldeplass og eventuell 
plassering av terminalbygg må avklarast gjennom reguleringsplan. Plassen kan 
omkransast med serveringsstader, butikkar og bli møblert slik at dette kan bli eit meir 
variert og blanda byrom. Det gamle rutebilstasjon-bygget og plassen framfor har stor 
historisk verdi. 
 
#2 Langebrutorget: Mjuke trafikantar skal vere prioritert innanfor området. 
 
#3 Storehagen mellom kjøpesentra - her er allereie stor trafikk av folk. Her bør 
butikkar/boder vende meir utover mot plassen. Møblering og evt.uteservering kan gi 
meir blanda bruk. Mjuke trafikantar skal vere prioritert innanfor området. 
 
#4 Elvekanten-torg er eit viktig framtidig byrom som kan sikre kontakten mellom byen 
og elva Jølstra på eit strategisk punkt ved ny gangbru (tiltak 8 i Førdepakken). Mjuke 
trafikantar skal vere prioritert innanfor området. 
 
#5 Tangen-torg historisk var dette fisketorget ved Naustøyna. Området ligg i dag som 
overflate-parkering. Området kan i større grad byggast opp som eit byrom med tilgang 
til nedtrappa hop og parkarealet på Tangen. Plassen kan omkransast med 
serveringsstader, butikkar og bli møblert slik at det oppfordrar til meir bruk. Mjuke 
trafikantar skal vere prioritert innanfor området. 

6.6.2 Hovudaksar  
Dette er dei store og viktige linene og plassane i byen, både funksjonelt og visuelt. 
Hovudaksane (gatene) bør ha ei minimumsbreidde på 30 m og skal ha med både 
køyreveg, gåande, syklande og møbleringssone. 
 
 

 
Typisk gatesnitt 



59 
17.12.2018 

6.6.3 Tørrskodde fotgjengar-soner i bystrukturen. 
Det vestnorske klimaet med mykje regn og vind er gjeldande også for Førde. Eit grep 
for å betre tilhøva utandørs for tørrskodd framkomst i sentrum, er å utvikle overbygde 
opphalds- og gangareal. Ved å innføre kriterier for krav om framkomst i sentrum, vil 
dette vere ein viktig del av sentrumsutviklinga. 
KPA si føresegn §1.6 vert supplert med funksjonskrav om at «Gater må utviklast som 
tørrskodd og attraktiv framkomst langs bygningsrekkjer». Det vert tillate maks 2,5 m 
utspring frå veggliv, men ikkje nærare fortauskant enn 50 cm (jf. føresegn § 5.1.4). 
 
Dette er eit generelt krav, men gjeld spesielt i Sentrum og Sentrum Pluss. 
 

 
Illustrasjon av prinsipp for takoverbygg (Fortunen 2018). 

6.6.4 Parkar  
Felles grøne parkar og grøne drag langs elva Jølstra. Utforma og tilrettelagd for 
intensiv fleksibel bruk i byen. Grønt kan i denne samanhengen også vere harde 
overflater med innslag av tre og andre grøne element. I parkane kan det vere rom for 
litt større leik, samling av menneskje, turgåing og varierte opplevingar og aktivitetar. 
Bruk av vatn som element i byromma er ønskjelege. 
 
Parkar er offentlege områder for ålmenta. 
 
På nordsida av Jølstra gjennom sentrum, skal breidda ved nyetablering av offentleg 
byrom langs elva, alltid vere minst 15 m brei, målt frå vasskanten ved normal 
vassføring. Etablert grønstruktur/ offentleg byrom langs Jølstra på nordsida kan ikkje 
gjerast mindre enn slik det er i dag. På sørsida av Jølstra skal etablert grønstruktur 
behaldast slik det er i dag. 

6.6.5 Felles uteopphaldsareal 
Areal til felles uteopphaldsareal vil vere avhengig av tal bueiningar. Krav til storleik på 
uteareal i samband med bustader er fastlagde i reglar for uteopphaldsareal. Denne 
norma er no revidert (sjå vedlagt) etter ei innspelsrunde frå eigedomsutviklarar i 
sentrum. 
 
Norma skal vere eit verkty for å sikre gode uteopphaldsareal i dei ulike utbyggings-
prosjekta. Det er viktig at premissane for gode uteopphaldsareal vert lagt tidleg i 
planlegginga, og at utbyggar veit kva råmer som gjeld så tidleg som mogleg.  
Norma er konkret i høve type uteopphaldsareal, plassering, storleik og kvalitet på 
areala. Bakgrunn for dei konkrete tilhøva er nasjonale føringar gjeve i rikspolitiske 
retningslinjer for barn og unge, gjeldande TEK, SINTEF Byggforsk sine rettleiarar, og 
andre kommunar sine normer. 
 
Framlegg til endring av gjeldande norm: 

- Storleiken på felles uteopphaldasareal pr. bueining for blokk/leilegheit i sentrum 
pluss er redusert frå 30 m2 til 15 m2 . 

 
- Delar av uteopphaldsareal i Førde sentrum kan leggast til offentleg parkar og 

friområde innan ein trafikktrygg avstand på maks 200 m. Gjennomføring for 
opparbeiding og oppgradering av felles offentlege uteopphaldsareal 
(parkar/byrom) i sentrum kan sikrast ved regulering og ev. avtale. Føresetnad 
er at areala vert oppgradert med kvalitetar som gjer dei eigna for uteopphald og 
leik, og at dei ligg i nærleiken av bustadane med trygg tilkomst. Små born og 
eldre har mindre aksjonsradius og er avhengig av nærmiljøet sitt. 
Uteopphaldsareal med gode kvalitetar er derfor viktig for trivsel og helse for 
desse gruppene. 

 
- Det er opna for å ha uteopphaldsareal på tak, i denne rulleringa endra frå 50 % 

til 40 % av det totale kravet.  
 

- Avstanden mellom bygg på motsett side av felles uteopphaldsareal skal vere 
minst 1,5 gangar gesimshøgde til bygga. Avstanden mellom bygga skal uansett 
vere gjennomsnittleg minst 17 m.   
 

- Eventuelle avvik frå krav i høve uteopphaldsareal skal omtalast og 
grunngjevast. Mindre justeringar kan tillatast dersom dette vil føre til like gode 
eller betre tilhøve for funksjonen til uteopphaldsareala. 

Uteopphaldsareal tilknytt bustadutvikling. For sentrumstomter der kravet til uteopphaldsareal er vanskeleg å 
oppfylle, kan erstatning i nærliggande fellesanlegg vere mogeleg å innføre. 

 
 Fellesparkering 

Oppdatert norm for parkering for Førde sentrum, datert 21.11.2018 er del av denne 
arealdelen, jf. kap. 4.1. 
 
Målsetting for ein parkeringspolitikk er i denne rapporten:  
«Fortetting og utvikling av trivelege omgjevnader krev at Førde kommune har ein plan 
for utvikling av byrom, og at det mellom anna vert lagt opp til avgrensa og styrt 
utbygging av parkeringsplassar i Førde sentrum. 

langt over gjennomsnittet, kan det vere aktuelt å bygge fleire plassar enn 
minimumskravet. 
 
For at det skal bli den nødvendige fortettinga i Førde sentrum så må parkeringa i 
sentrum finne sine løysingar i fellesprosjekt. 
 
Allereie gjennom rapporten Byforming, 2005 er parkeringa i Førde sentrum føreslege 
løyst som fellesparkering på strategisk utpeika område (jf. kommunedelplan for 
planstyrt sentrumsutvikling 2005 og kommunedelplan for trafikk 2013).  
 
Å samle mest mogeleg av bakkeparkeringa anten i fellesanlegg eller i kjellar i nybygg 
er viktig for å få til fortetting av Førde sentrum. Nokre av tomtene i sentrum er så små 
at dei ikkje eignar seg for kjellarparkering, korkje funksjonelt eller estetisk. Det vil då 
vere føremålsteneleg å tenkje felles parkeringsanlegg i kvartal (jf. 
gjennomføringssoner). Det vert også vist til forslag om felles parkeringsanlegg i 
Volumstudie (2014).  
 
Sentrumsstrategien 2018 har foreslått følgjande lokalisering av parkering i hus:  
 

 
Illustrasjon av dagens og mogeleg framtidig plassering av parkering i hus (raud skravur er 
korttidsparkering, blå er langtidsparkering). Henta frå Sentrumsstrategien 2018. 
 
Med samla vurdering av utviklinga og prosessar foreslår arealdelen at  det prinsipielt 
vert utvikla nye fellesanlegg for parkering på følgjande lokalitetar i sentrum: 

Forslag til plassering av felles parkeringsløysingar i sentrum og Sentrum pluss (illustrasjon: Førde 
kommune). 
 
Parkeringa kan løysast anten som kjellarparkering eller som parkeringshus. 
Eksisterande parkeringsplassar kan utviklast og få auka kapasitet ved å bygge 
parkeringshus. Gjennomføring av felles parkeringsløysingar vil på sikt også krevje ein 
felles organisering av parkeringsordning. Behov, storleik, detaljert plassering, trafikk 
og prinsipp for utforming skal løysast gjennom reguleringsplanar.  
Det vert knytt retningslinjer til P1-P8-areala. 
 



64 
17.12.2018 

 Fortetting og byggehøgde 
Prinsippet som var lagt til grunn i «Kommunedelplan for planmessig 
sentrumsutvikling» (2005), var målestokk i høve Førde som ein småby, soltilhøve i ein 
tett utbygd by, og nedtrapping av byggehøgder mot Jølstra, elvelandskapet langs 
Løken og mot det gamle Førde på Prestebøen. Prinsippa er i stor grad vidareført i 
både Volumstudie (2014) og Sentrumsstrategi (2018). 
 
Kor høgt det kan byggast vil vere avhengig av avstanden mellom bygga. Det vert i 
fleire samanhengar peikt på dårleg kvalitet på byrom når bygga vert for høge i høve 
storleiken på rom mellom bygga. I gjeldande norm for byutvikling, Førde sentrum 

6.8.1 Sentrumsstrategien 
Rapporten frå Fortunen har lagt vekt på å presentere visualiserte løysingar som 
grunnlag for framtidige reguleringsplanar i Førde sentrum. Fortunen Arkitektur tilrår å 
spreie utnyttingsgraden jamt i sentrum. For å skape eit heilskapleg og mangfaldig 
sentrum, vert det tilrådd at byggehøgda skal ligge innanfor 5 etg. Dersom ein opnar for 
meir enn dette på eit utbyggingsområde, vil det i praksis redusere grunnlaget for 
utvikling av nabotomta. 

 
Forslag til utbygging av sentrum nord/ Firdakvartalet (Fortunen 2018). 

 
Forslag til utbygging av sentrum sørvest (Fortunen 2018) 



66 
17.12.2018 

 
Framtidsbilde av Naustdalsvegen med opne fasadar mot ei bygate (Fortunen 2018). 

For Sentrum og Sentrum Pluss vert det lagt inn ein hovudregel om at byggehøgder 
ikkje skal overstige 5 etasjar (jf. føresegn § 5.1.4). 

6.8.2 Volumstudie 3 
Volumstudie 3 frå Volumstudie Førde sentrum, juni 2014, illustrerer det overordna 
prinsipp som skal leggast til grunn for tomter i sentrum med spesielle utfordringar i 
høve renovering / ombygging.  

Eit mogeleg Førde sentrum 

 
Den førre arealdelen la til grunn at Volumstudie 3, med følgande føringar:  
 

1. Jamn utnytting med varierte byggehøgder innad på kvar tomt.  
2. Kvaliteter som er ønskjeleg å oppnå: 

a. Tettleik som gir godt dagslys i byen. 
b. Varierte høgder på kvar tomt med skreddarsydde bygg til den bruken dei 

er tiltenkt. 
c. Med varierte høgder opnast det for betre dagslystilhøve og utsikt. 
d. Samanhengande utbyggingsmønster med jamn grad av utnytting gjev 

klårt definerte byrom. 
3. Utbygginga bør delast opp i handterbare størrelsar for investering/ utvikling i 

Førde. 
4. Design av urbane aksar og plassar bør utviklast i samband med fortettinga. 
5. Mogelege byggehøgder på alle tomter er opptil 6 høgder på maks 30 % av 

grunnflata. I særlege høve t.d. inn mot Hafstadfjellet i sør så kan byggehøgder 
går opp til 9 på 30 % av grunnflata. 

6. Soldiagram, målestokk og tilhøve til omkringliggande bygg vert avgjerande for 
utforminga på kvar tomt. Uteopphaldsareal, andre byrom og bustadene i 
sentrum skal alle ha tilfredsstillande med dagslys og sollys. Sollys skal 
illustrerast med soldiagram, og skal saman med tilhøva til nabobygg og 
utforming av byromma illustrerast tilfredsstillande med tredimensjonale 
illustrasjonar/ modeller for dei årstidene som sola er til stades. Mengde og 
lengde (tid) med sollys skal vurderast og klarleggast ved 
reguleringsplanlegging. Mengde sollys kan vere mindre for andre funksjonar 
enn bustader og for byrom som ikkje primært skal vere til uteopphald. Krav til 
sollys må vurderast opp mot krav til dette i reglar for uteopphaldsareal, datert 
18.06.2018. 

6.8.3 Tomter for fortetting 
Ved primært å utnytte eksisterande parkeringsareal på bakken, og erstatte 
eksisterande bygg som kan vurderast som høvelege for transformasjon, så kan det i 
samsvar med Volumstudie 3 (2014) og Sentrumsstrategien (2018), gje følgjande 
tomter for fortetting: 

 
Tomter for fortetting, Volumstudie 2014 
 

 
Arealoversikt over tomter i Førde sentrum (Sentrumsstrategien 2018) 

Arealstudiane ovanfor illustrerer kva som er ønskjeleg og kva som kan vere mogeleg å 
få til i Førde sentrum. Føresetnader for ei slik utvikling av Førde sentrum er samarbeid 
og felles løysingar, både grunneigarane i mellom, og mellom Førde kommune og 
grunneigarane. Der det ikkje er råd å finne fram til semje, kan urbant jordskifte vere eit 
mogeleg hjelpemiddel.  
 
Areal BRA som illustrert i arealdelen (jf. illustrasjonen nedanfor), er retningsgjevande 
og syner eit teoretisk potensiale på kvar tomt.  
 
 
Samla arealpotensiale over bakkenivå i aktuelle fortettingsområde kan illustrerast som 
følgjer: 
 
 

 
Illustrasjon tomter for fortetting 

6.8.4 Konsentrert og prioritert bustadbygging i sentrum 
Samfunnsdelen har lagt føringar om konsentrert og prioritert bustadbygging i sentrum. 
Her bør også regulerast andelar av ulike kategoriar bustader. Sentrumsstrategien 
foreslår t.d. 35% familieleilegheiter og 10% studentleilegheiter i sentrum. Dette vert 
lagt inn som retningslinje til KPA.  

6.8.5 Eigedomsstruktur og krav til felles reguleringsplanar. 
 

 
 
Sentrumsstrategien har peika på at eigedomsstrukturen i Førde sentrum er komplisert 
og at ein innanfor bestemte kvartal bør krevje samarbeid. Erfaringane har vist at krav 
til områderegulering innanfor dei sonene som er definert i gjeldande kommuneplan 
(sjå fig. nedanfor), har vore vanskelege å følgje opp. Ein av føresetnadane for rullering 
av KPA med implementering av sentrumsstrategiarbeidet, var at KPA skal setje så 
klare rammer for sentrumsutvikling at det ikkje treng setjast krav om 
områderegulering.  

 
Avgrensing områdereguleringsplanar i førre KPA vert erstatta av nye gjennomføringssoner.              



71 
17.12.2018 

Sentrumsstrategien peikar på at det innanfor følgjande kvartal bør vere krav om 
samarbeid mellom ulike grunneigarar om å løyse krav til parkering, uteopphaldsareal 
og annan infrastruktur: 
 

 
Kart over område som i følgje Sentrumsstrategien treng felles reguleringsplan (Fortunen,2018) 
 
Med bakgrunn i forslag frå sentrumsstrategien og kjennskap til pågåande 
utviklingsprosjekt i sentrum, er følgande soner lagt inn i KPA som soner for felles 
planlegging:  

Gjennomføringssoner i sentrum med krav om felles reguleringsplan (illustrasjon: Førde kommune) 

Gjennomføringssoner i sentrum med krav om felles planlegging: 
H810_4: Firdakvartalet (gbnr. 21/567, 21/175, 21/472 og del av 21/177) 
H810_5: Storehagen (gbnr.21/221 og del av 21/342) 
H810_6: Langebruvegen (gbnr.21/661, 21/438 og del av 21/9) 
H810_7: Rikken (gbnr. 21/25, 21/31, 21/46, 21/252) 
H810_8: Domus (gbnr. 21/46, 21/197, 21/352, 21/565, 21/630) 
H810_9: gml.Posten (gbnr.21/63, 21/80, 21/217) 
H810_10: Hafstadvn_vest (gbnr. 61/102, 61/120, 61/122) 
H810_11: Grillen (gbnr. 61/53, 61/113, 61/117, 61/156, 61/168 
H810_12: Hafstadvn_aust (gbnr. 61/19, 61/192, 61/10, 61/28, 61/183, 61/193) 
 
Sentrumsstrategien kjem med forslag til følgande prosedyre for konsolidering av 
grunneigarstruktur:  
1 Avklara mogeleg samarbeid om utvikling av kvartal 
2 Forhandlingsmøte med Førde kommune 
3 Dersom samarbeid ikkje fører fram, krav om områderegulering og urbant jordskifte 
 
For å sikre samarbeid må planar innehalde føresegner som gir heimel til urbant 
jordskifte. 

Til gjennomføringssone H810_4 vert det knytt eit rekkefølgjekrav om at Firda Billag må 
vere regulert samstundes/før Firdakvartalet.  
 
Føremålet med områdeplanar er fyrst og fremst å sikre heilskaplege løysingar for 
kvartal og delområde gjennom samarbeid om felles løysingar for infrastruktur, 
parkering, uteopphaldsareal m.m. Faren med å hoppe over leddet med områdeplanar, 
er at ein gjennom det ein kan kalle «Frimerke-planar» ikkje tek tilstrekkeleg omsyn til 
heilskapen. Dette kan føre til at knappe fellesgoder som leikeareal, sol og lys vert 
endå knappare. Den politiske bestillinga ved denne rulleringa, har vore å fjerne krav til 
områdereguleringsplan for å oppnå ei meir effektiv saksgang for private planar i 
sentrum. Dette som eit ledd for å auke investeringslysta i sentrum. 
 
Utfordringa med å gå direkte frå KPA til detaljregulering, vil måtte møtast med ei større 
kommunal deltaking i private planprosessar. 
 

 Tilknytingsplikt for fjernvarme 
I KPA har kommunen som generell føresegn heimla at nye byggeområde skal 
opparbeidast for forsyning av og knytast til vassboren varme jf. pbl § 11-9 nr. 3. 
I samsvar med plan- og bygningslova skal bygg som oppførast innanfor et 
konsesjonsområde for fjernvarme der tilknytingsplikt for tiltaket er bestemt i plan, 
knytast til fjernvarmeanlegget. 
 
Det er altså ein føresetnad for krav om tilknyting både at det føreligg ein 
fjernvarmekonsesjon og at tilknyting er bestemt i plan jf «Veileder til kommunenes 
planarbeid med tilknytningsplikt for fjernvarme». 
 
Krav om tilknytingsplikt i planføresegnene til KPA vil sikre gode energiløysingar i bygg, 
vere føreseieleg for utbyggar, legge til rette for bygging av energieffektive bygg og 
redusere ressurskrevjande sakshandsaming av søknader om unntak frå 
tilknytingsplikta. 

Figuren viser inntaksleidning, energisentral, hovudrøyrnett og konsesjonsområde (kjelde: Førdefjorden Energi AS) 

 
Gjennom nettet er det planlagt at anlegget kan forsyne forretnings- og kontorbygga i 
sentrumsområdet, skular og barnehagar, teneste- og omsorgsbygg, bustadområde og 
sentralsjukehuset. Det er søkt om konsesjon for området ved Brulandsvellene, slik at 
dette vert inkludert i forsyningsområdet som det er konsesjon på i dag. Arealet er vist 
med raud stipla linje i figuren over. 
 
Tilknytingsplikta inneberer ei plikt til å installere anlegg for oppvarming slik at heile 
bygningen kan få dekka sitt behov for oppvarming ved bruk av fjernvarme. Krav om 
tilknyting skal gjelde for nybygg, tilbygg og hovudombygging for byggetiltak over ein 
bestemt størrelse.



7 Utvikling av områda utanfor Førde tettstad 
Kommunen skal også sikre busetnaden i grendene. I planen er det skissert fleire grep 
som legg til rette for etablering av bustader utanfor tettstaden, og gi rammer som kan 
forenkle sakshandsaminga når reguleringsplan ikkje er aktuelt. Planen fastset 
retningsliner i høve PBL § 1-8 Forbod mot tiltak mv. Langs sjø og vassdrag. Planen 
skisserer også retningsliner for stølsområda, verneområda, krav til utslepp/avløp og 
masseuttak/ deponi 

 Landbruk-, Natur- og Friluftsområda (LNF) 
Områda utanfor Førde tettstad omfattar i hovudsak areal som er sett av til Landbruk- 
natur og friluftsføremål, og skal nyttast og sikrast til landbruksproduksjon (jordbruk og 
skogbruk) og/ eller sikrast som naturområde, og område som er viktige for friluftsliv 
(PBL § 11-7 nr 5). 
 
Planen gjev føringar for naudsynte bygge og anleggstiltak på landbrukseigedomar i 
100-metersbeltet langs sjø (sjå kap7.2.1). 
 
Stølar og stølsområde har fått særskild omtale og føresegner/retningsliner. 
Kommunen sine verna område er markert med omsynssone i plankartet med 
tilhøyrande føresegner. 
 
Tiltak som ikkje er i samsvar med føremåla slik dei er skildra i plandokumenta må 
handsamast som dispensasjon frå planen. Det er utarbeidd eigne retningsliner for 
dispensasjon frå LNF-føremålet i kommuneplanen. 
 
Det er også sett av areal til spreidd busetnad i LNF-områda. Alle område som legg til 
rette for ny utbygging har vore vurdert i konsekvensutgreiinga og ROS-analysen. 
Område med ein viss konsentrasjon av frådelte eigedomar til bustad og fritidsbustad 
er markert med eige føremål som eksisterande spreidd busetnad. 

7.1.1 LNF-område  
Områda skal nyttast til landbruksproduksjon, naturområde og viktige område for 
friluftslivet. 
Underføremål som omhandlar naudsynte tiltak for landbruk og næring basert på 
garden sitt ressursgrunnlag, er ikkje vist i plankartet. Tiltaka er fastsett i føresegnene 
under LNF-områda. Forholdet mellom dei ulike formåla vert styrt av anna lovverk som 
landbrukslovgiving, naturmangfaldslova m.m. 
 
Kommunen gjennomførte i 2012 ei registrering av kjerneområde landbruk med 
bakgrunn i nasjonale, regionale og lokale målsetjingar om å redusere tap av dyrka og 
dyrkbar jord. 
Rapporten dokumenterer og kartfestar område med særskild gode kvalitetar til 
matproduksjon og verdfulle kulturlandskap. Områda er markert med omsynssone og 
tilhøyrande føresegner, og vist i eige temakart som vedlegg til arealplanen Det er 
viktig å presisere at også jordbruksareal som ikkje er registrert i rapporten, er sterkt 
beskytta for omdisponering gjennom jordlova og plan- og bygningslova. 
Førde har mykje verdfull matjord i nærleiken av sentrum, og ønskje om å legge til rette 
for utvikling av anna næring vil truleg kome i konflikt med både nasjonal, regional og 
lokal målsetjing om å redusere omdisponering av jordbruksareal.  

Matjorda er ein ikkje fornybar ressurs som må takast vare på. Ved eventuell 
omdisponering av jordbruksareal må produktiv matjord takast vare på, og det er i 
føresegnene sett krav til at utbyggar må lage planar og avtalar for ivaretaking av 
matjorda i samband med regulering og tiltak. 

7.1.2 LNF med spreidd busetnad - nye 
For å sikre eit differensiert bustadtilbod er det lagt til rette for vidareføring av område 
for spreidd bustadbygging. For område med mål om eit større og tettare omfang av 
bustader vert det kravd reguleringsplan. 
 
 
Avgrensing av områda er gjort med omsyn til landbruksinteresser og naturfare. 
Områda er markert i plankartet, og det er i føresegnene fastlagt kor mange nye 
bustadtomter som kan delast i planperioden. Områda inneheld også eksisterande 
bustader/bustadeigedomar. 
Det er utarbeidd føresegner og retningsliner for områda, og søknader i samsvar med 
desse gjev høve til tiltak utan dispensasjonshandsaming. 

7.1.3 LNF med spreidd bustad, fritidsbustad og næring 

http://www.skrednett.no/

LS13 Høyset 10 Aktsemd mot skred for fleire tomtar, 5 tomtar i gul 
støysone frå veg. Det ligg føre geologisk vurdering av 
området  

LS14 Nydal 4 Ingen merknad 
LS15 Gjerland 9 Aktsemd i høve jord- og flaumskred 
LS16 Grøneng 4 Aktsemd i høve jord- og flaumskred 
LS17 Løland 1 Spreidd næring. Det må innarbeidast faresone ras og 

skred i planen. Omsynet til sikringssona til det registrerte 
kulturminne som går inn i LS17 synest å vere ivareteke 
gjennom føresegn § 5.7.3 pkt.3 (H570). 

7.1.4 Stølsområda 
Stølar og stølsområde har alltid vore ein viktig del av gardsbruka. Det er ein viktig del 
av landbruket sitt kulturlandskap og vår kulturarv. Stølane må takast vare på og 
brukast på ein forstandig måte. 
 
Det er registrert om lag 115 stølar i Førde kommune. Stølane har status som 
automatisk freda kulturminne og er markert med omsynssone Bandlegging etter 
kulturminnelova (H730) utan nummerering i plankartet. Bruken av stølane har endra 
seg frå tradisjonell stølsdrift til fritidsføremål, men det er også eksempel på stølar som 
vert nytta i næringssamanheng. Bruksendring kan føre til ønskje om betre standard og 
anna storleik på bygningsmassen. 
 
Det er viktigare å oppretthalde bruken av stølsområda, framfor at bygningane ikkje 
vert nytta og forfell, og det er det viktig at alle tiltak vert gjennomført etter tradisjonelle 
arkitektoniske prinsipp. Det er utarbeidd eigne føresegner med målsetjing om å ta i 
vare den historisk kulturelle verdien som stølane representerer. 
 
Kommunedelplan for hytter 

det  utarbeidd føresegner om unntak frå byggeforbod i 100-metersbeltet for 
nødvendige bygningar og anlegg for landbruk mv. Kommunen har fleire spreidde 
næringsareal i 100- meterbeltet langs sjø som har fått eige føremål i plankartet. 
Spreidde næringsareal er omtala i kap. 7.4.3. 
 
Det er fleire attraktive områder for friluftsliv/utfart langs Førdefjorden. Nokre av dei 
viktigaste er badestranda i Erdalen, Åsen eigedomen på Hornnes og Holmevikja med 
holmane der. Roteneset og Kvieneset er og ein del nytta. Nokon av desse områda har 
fått særskild status i plankartet. Tilrettelegging som fremmar friluftsliv er tillate i desse 
områda. Døme på slik tiltak kan vere enkle feste for småbåtar/brygger, lukka 
sanitæranlegg, parkering, tilkomstveg/turvegar. Det er laga eigne føresegner etter PBL 
§11-11.3 og 6, som set krav om regulering for større tiltak. 
 
For omtale av sjølve sjøområda/ Førdefjorden sjå kap. 5.7. 

7.2.2 Differensiert byggegrense langs vassdrag 
Det er viktig å ivareta areala kring vassdraga av omsyn til, friluftsliv, kulturmiljø/ -
minner, naturmangfald, og mot ureining og uønskt bruksendring. Eit anna viktig omsyn 
er sikring av bygg og anlegg mot naturfare/ flaum. Både Førde sentrum og grendene i 
kommunen ligg i hovudsak i dalføre, der vassdrag og innlandsvatn er dominerande 
landskapselement. Frå dalsidene ikring er det og fleire mindre og større bekkar/ elvar.  
 
Det vert fastsett ei byggjegrense på 50 m langs dei større vassdraga der det er forbod 
mot tiltak som t.d. bygging av bustad, fritidsbustad, næringsbygg og frådeling til slike 
tiltak, dersom ikkje anna er/ vert bestemt i reguleringsplan. Det er utarbeidd 
føresegner etter PBL §11-11.3.  
For mindre bekkar/ elvar skal det ikkje gjennomførast nye tiltak nærmare enn 20 m på 
kvar side.  

7.2.3 Resipientvurdering 
I samband med styresmaktene sitt arbeid med heilskapleg vassforvaltning, er det sett i 
gang eit kartleggingsarbeid og tilhøyrande tiltaksplanar i samsvar med rammer for 
vassforvaltninga i Noreg (vannforskriften), og anna arbeid knytt til EU sitt 
rammedirektiv for vatn (vanndirektivet). 
Kommunen har i dag ikkje tilstrekkeleg kunnskap til å fastsetje generelle føresegner 
for utslepp, og kvar søknad må vurderast særskild. Krav til slik handsaming er fastsett 
i føresegnene. 

 Område med særskild status 
Område med særskilde verdiar som kulturminne og kulturmiljø, kjerneområde 
landbruk og verna område etter naturmangfaldslova er markert i digitalt plankart med 
eigne omsynssoner. Områda er også vist på parallelle plankart, sjå liste i kap. 10. 
Områda som har fått omsynssone i plankartet er lista i kap. 9.1.6. 

 Byggeområde utanfor Førde tettstad 

7.4.1 Område for regulering til bustad utanfor Førde tettstad 
Områda er markert i plankartet, og det er krav om detaljregulering før tiltak kan 
gjennomførast. 
Bustadareala i desse områda er i hovudsak sett av til einebustader. 

7.4.2 Område for regulering til fritidsbustad utanfor Førde tettstad 
Områda er markert i plankartet, og det er krav om detaljregulering før tiltak kan 
gjennomførast.  

7.4.3 Område for næringsverksemd utanfor Førde tettstad: 
Førde kommune har i samarbeid med Jølster kommune regulert eit område til 
industriføremål på Moskog på til saman om lag 360 daa. Det er utarbeidd planar for 
framføring av infrastruktur til området frå Førde. Arealplanen legg til rette for at 
næringsområdet kan utvidast austover i Førde kommune i løpet av planperioden 
dersom det vert trong for det. 
 
I kommunen er det fleire mindre område for spreidd næringsverksemd. Områda 
omfattar eksisterande næringsanlegg og er markert i plankartet. Det er utarbeidd 
føresegner for områda, og søknader i samsvar med desse gjev høve til tiltak utan 
dispensasjonshandsaming. Ved utviding eller endra arealbruk er det sett krav om 
regulering. 
 
Desse områda gjeld; 
 Gbnr Arealføremål 
Erdal 17/8 og 13 Annan type bygg og anlegg 

Drivstofflager mm 
Gravdal 63/1, 8 og 13 Annan type bygg og anlegg 

Drivstofflager mm 
Ramstad 25/17 Næringsføremål 

Ramstad eskefabrikk 
Ulltangvik 65/29 Kombinert føremål i sjø og vassdrag 

Kai anlegg for fiske 
Bruland  Næringsføremål 

Forretning, kontor, industri, handel 
Kusslid 46/16 Forretningsføremål 

Bilforretning 
Sunde 58/39 Næringsføremål 

Lager/kontor 
Klopstad 15/17 og 16/6 Annan type bygg og anlegg 

Hesjedalen avfallsplass 

8 Framlegg til nye utbyggingsområde og annan arealbruk 
Førde kommune har gjennomført ei enkel rullering av kommuneplanen sin arealdel. 
Vedlagt silingsrapport viser korleis dei 39 innspela om bustadføremål har vorte 
vurdert, i samsvar med føringar i vedtatt planprogram. 
 
Tettstadnære einebustader og fortetting i eksisterande og nye byggeområde har vorte 
prioritert i utvelginga av areal som skal setjast av til bustadutvikling. 
 
Det er blitt gjennomført KU og ROS på 12 av innspela (jf. vedlagt rapport frå Nordplan 
datert 15.11.18). Førdslia, Bingsa og Skyttarkvia har tidlegare vorte KU og ROS 
vurdert i Sweco-rapport frå 2014 (jf. vedlegg 06a). 

 Bustad 

8.1.1 Behov for nye område til bustad 
Målsetjinga som er definert i samfunnsdelen: «Fram mot 2030 skal Førde ha ein årleg 
folketalsvekst på minimum 1,5 % og ein sysselsettingsvekst som ligg minst på 
landssnittet. Dette inneber at Førde skal ha passert minst 15500 innbyggjarar i 2030 
om vi skal nå målsettingane våre. Førde hadde ein folketalsvekst på 0,8 % i 2016 og 
0,6 % i 2017». 
 
Samfunnsdelen har peika på at behovet for einebustadar er større enn tilbodet, og at 
det er stort prispress i bustadmarknaden generelt. Samfunnsdelen peikar også på at 
arealplanlegginga bør ivareta varierte bumiljø og bustadsosiale omsyn. 
 
Statistisk sentralbyrå (SSB) har kome med ny framskriving 26.06.2018 fram til 2040. 
Folketalsveksten i Førde er her justert ned og nytt prognosert folketal i 2030 er sett til 
13783 innbyggarar (frå 14523 i SSB prognosen frå 01.01.18). Dette er mykje lågare 
enn det Førde kommune i samfunnsdelen har sett som målsetjing fram mot 2030. 
Prognosen tilseier 694 nye innbyggararar, medan målsetjinga til Førde kommune (jf. 
samfunnsdelen) ligg på 2411 nye innbyggarar innan 2030. 
 
Kva strategi kommunen skal ha for framtidige bustadareal er drøfta i kommuneplanen 
sin samfunnsdel kap.4.1. Samfunnsdelen har fastsett at 50 % av bustadbygginga skal 
vere i sentrumsnære område, og skal vere både einebustader og husvære generelt 
tilpassa menneske i ulike livsfasar. 
 
Målet i planprogrammet er eit kompakt sentrum, og det vil i sentrumsområdet vere  
prioritert høg utnytting. Det vert ikkje lagt opp til å legge til rette for nye 
einebustadtomter i sentrum (jf. førre kommuneplan).  
 

Tabellen ovanfor gir ei førebels oversikt over behovet for nye bustader. Det er brukt som 
føresetnad at tal personar per bustad er stabilt (2,3 i 2017). 

                                            
1 Kommuneplanen sin samfunnsdel, kap.2.2. 

 2018 Prognose 
2030 

1Målsetjing 
fram til 2030 

Behov i 
planperioden 

Innbyggarar 
pr.26.06.2018 

13 089 13783 15500  

Tal bustader 5691  5993 6739 1048 

Arealbehovet heng saman med forventa folketalsauke og bustad-reservar i gjeldande 
planar. 

8.1.2 Fordeling av bustadareal og typar 
Tabellane nedanfor syner utviklinga av bustadmengda og fordelinga av bustadtypar i 
Førde for perioden 2010-2018, og omhandlar både busette og ikkje busette bustader. 
Tabell 8.2 viser ein svak tilbakegang i del einebustader i Førde i perioden, men 
andelen er likevel over landsgjennomsnittet. 
 

 
Tabell 8.1 

Det vert føreslege å vidareføre strategien i gjeldande kommuneplan som legg til rette 
for at 20% av samla behov for bustader i planperioden skal ligge i Førde sentrum, og 
30% av behovet i planperioden skal leggast i sona Sentrum Pluss. Målsetjinga er difor 
sett til 210 nye bustader tilsvarande 20% av bustadtrongen i  planperioden. Etablering 
av bustader i Sentrum Pluss (Øyrane-Hafstad) vil også vere positivt med omsyn til 
miljø, areal- og transport og skape ein meir kompakt by. Kommunen har difor ei 
målsetjing om at 310 bustader, tilsvarande 30% av bustadtrongen skal etablerast i 
dette området. 

8.1.3 Vurdering av innspel til bustadareal som har vore vurdert i KU/ROS 
Etter ei administrativ silingsrunde av dei 39 innspela til bustadområde, vart 
silingsrapport (datert 16.08.2018) lagt fram for planutvalet i møte 30.08.18 (jf. vedlegg 
06 f).  Administrasjonen hadde då prioritert 11 av innspela. Planutvalet vedtok å 
supplere med følgjande innspel til ny arealbruk: 

· Prioritering 12 «Skyttarkvia» 
· Prioritering 15 «Ytre Hafstad 1» 
· Prioritering 17 «Førdslia» 
· Prioritering 19 «Ytre Hafstad 3» 

 

 
Oversikt over innspela som er vurdert i KU og ROS (grøne er i hovudsak einebustadtomter, gule område er 
konsentrert utbygging, kvite felt er innspel som er uaktuelle i denne rulleringa) 

I samsvar med planutvalet sitt vedtak 30.08.18 gjekk 15 nye bustadareal vidare til KU 
og ROS. 3 av desse områda vart KU og ROS-vurdert av Sweco i førre rullering 
(vedlagt utdrag av Sweco-rapport). Dette gjeld Førdslia, Bingsa/Vieåsen aust og 
Skyttarkvia. Alle desse innspela vart ikkje tilrådd i førre KU og ROS-rapporten. Vie 
Grunneigarlag har no lagt ved ein skredfarerapport for Bingsa og redusert området slik 
arealet skredfare vert eliminert. 

12 av innspela som er nye, har gjennomgått KU og ROS i vedlagt rapport frå Nordplan 
(datert 15.11.18). Nordplan har kome med følgjande tilråding:  

 
KU og ROS-rapporten peikar ut 6 innspel som det vert tilrådd å arbeide vidare med.  
 
Vie-Løland (B33) sandtak er eit areal med stort potensiale som bustadområde etter at 
sanden er teken ut. I høve drifta av sandtaket vil det vere knytt ein del usikkerheit til 
når bustadareal ev. kan realiserast. Sandmassane i aust må takast ut og området må 
avsluttast før det kan nyttast til bustadføremål. Det føreligg ikkje reguleringsplan for 
dette sandtaket og driftsplanen frå 2009 seier ikkje noko om kva tid uttaket skal vere 
avslutta. Driftsplanen seier berre: «Etter endt uttak skal terrenget istandsettes av 
entreprenøren i henhold til avtale mellom entreprenør og grunneigarar. I området for 
masseuttak er det framtidige terrenget definert slik det vil ta seg ut etter at 
masseuttaket er avslutta. Seinare planlegging vil avgjere framtidig arealbruk i dette 
området». 
 
Det er også knytt konfliktar til landbruksarealet som ligg vest for sandtaket på Vie-
Løland. Dette er eit landbruksareal som vert omringa av bustad. Heile innspelet Vie-
Løland vert difor lagt inn som framtidig bustadområde. 
 
Når det gjeld dei 3 innspela som tidlegare er vudert i Sweco sin KU og ROS, er berre 
Bingsa/Vieåsen aust tilrådd med bakgrunn i ny skredfarerapport (jf.vedlegg 06 a).  
 
Utviding av Holten-Sunde (Einevegen nord) er i reguleringsprosess. Planfremjar har 
vurdert at det ikkje er KU-krav for dette området. ROS vert lagt fram som del av 
reguleringsplanen. 

Dei 8 nye bustadareala som tilsaman vert lagt inn i denne rulleringa gjev potensiale for 
om lag 77 nye eine- og tomannsbustadtomter, som vert definert som tettstadnære. I 
tillegg om lag 120 einingar i konsentrerte bustadfelt. 
 

8.1.4 Ny vurdering av bustadføremål i gjeldande KPA 
Planprogrammet knytt til kommuneplanen (stadfesta i bystyret 15.02.18, sak.012/18) 
seier at «Det er ønskjeleg å gjennomgå aktualiteten til nokre av dei regulerte 
bustadfelta i kommunen. Det vert vurdert å ta ut regulerte bustadfelt frå KPA der det 
har vist seg å vere vanskar med opparbeiding». 
 
I medhald av plan og bygningslova sin § 12-4, kan bygge- og anleggstiltak som ikkje 
er sett i gang seinast ti år etter at reguleringsplanen er vedteken, få krav om 
oppdatering og ny regulering. Førde kommune ønskjer gjennom rullering å gå 
igjennom planar eldre enn 10 år for å vurdere om arealet framleis er eigna til 
bustadføremål. 
 
Det ligg eit stort potensiale for einebustadtomter både i Brattebergkvia, Slåttelia og 
Førdslia. Førdslia kjem best ut på poengsum gjennom grovsila, samanlikna med dei 
andre store byggefelta som ligg inne i gjeldande KPA. Administrasjonen har ikkje 
oversikt over kostnadsbiletet for å løyse ut tomter i Slåttelia eller Brattebergkvia. På lik 
linje med dei andre områda, vil realismen i prosjektet Førdslia i stor grad vere knytt til 
infrastrukturkostnader. Spørsmålet blir kor store arealreservar som bør ligge i 
kommuneplanen, dersom det viser seg at fleire av dei bratte felta i kommunen 
vanskeleg let seg realisere. 
 
Førde kommune har sendt ut informasjon til direkte berørte grunneigarar om at det i 
samband med rullering av kommuneplanen sin arealdel (KPA), vert gjort eit arbeid 
med å vurdere på nytt bustadområder som ikkje er teke i bruk, og som er vist i førre 
plan. Gjennom tilbakemeldingane frå utviklarane av bustadområda Vellebøen, Slåttelia 
og Brattebergkvia, viser desse at det framleis er vilje til å realisere prosjekta. Med 
bakgrunn i tilbakemeldingar frå eigedomsutviklarane av dei aktuelle områda, vil 
Slåttelia, Brattebergkvia og Vellebøen som bustadområde også vere med i denne 
rulleringa. 
 

8.1.5 Bustadareala i planframlegget og viktige føringar for utbygging 
 
Dersom ein tek omsyn til dei bustadreservane som ligg i gjeldande reguleringsplanar, 
kan ein stille opp følgjande oversikt: 
 Eine- og tomannsbustader Konsentrert utbygging 
Bustadreservar i 
gjeldande 
reguleringsplanar 

285 742 

Bustadreservar i 
reguleringsplanar under 
arbeid 

3 850 

Forslag til nye 
bustadtomter i KPA 

209 481 

Samla tal bustader 494 2073 

Samla tal bustader i prioritert liste saman med regulerte bustadreservar, legg opp til 
2567 nye bueiningar. Dette inkluderer bustadreservane i reguleringsplanar som er på 
gang i Førde. Dette gjeld til dømes Indre Øyrane med eit potensiale på ca. 700 
leilegheiter. Målsetjinga om 1048 nye bustader i planperioden vert innfridd med god 
margin. Det er lagt inn ein overkapasitet då ein av erfaring veit at nokre av 
bustadområda er utfordrande å få realisert. 
 
Tabellen nedanfor viser alle framtidige bustadareal i kommunen som ligg inne i 
planperioden (jf. føresegnene sin § 5.1.1). Det er her stipulert tal bustader, tal 
einebustader i parentes. Dei bustadareala som allereie er regulert ligg ikkje inne i 
denne tabellen. 
 
Kart-
kode 

Område-navn Tal bustader 
(eine og tomanns-bustader) 

B1 Skei/Toene 70 (10) 
B2 Bingsa/ Vieåsen aust 20 (20) 
B3 Vieåsen (under regulering) 50 
B4 Slåtten 24 
B5 Viebøen (under regulering) 60 
B6 Brattebergkvia 150 (20) 
B7 Ulltang 30 (30) 
B8 Sunde 45 (5) 
B9 Einevegen nord (under 

regulering) 
10 (7) 

B10 Ramstad 20 (20) 
B11 Kvamme (under regulering) 12 (12) 
B12 Vettreiene 35 (35) 
B13 Hornnes søraust 10 (10) 
B14 Vie senter 10 
B15 Delar av Korsen 10 (10) 
B16 Falkenstein 18 
B17 Vie-Løland 110 (30) 
B18 Delar av gbnr.43/17 15 
 Samla tal nye bustader: 690 (209) 

 
Reguleringsplanar i prosess: 
 
Reguleringsplan namn Eine- tomannsbustad Leilegheiter 
Indre Øyrane 
(områdereg) 

 700 

Steinavegen 11-13 3 35 
Øvre Sunde vest  14 
Elvekanten  56 
Langebruvegen 15 
og 17 

 30 

Kyrkjevegen gbnr. 
23/139 

 15 

SUM 3 850 
Tal bustader i tabellen ovanfor er stipulert ut frå areal ved og plandokument som føreligg. 

9 Vurdering av samla verknader av arealbruksendringane i 
planen 

Dei samla verknadane av arealbruksendringane i planen er vurdert av 
kommuneadministrasjonen. Vurderingane fokuserer på overordna konsekvensar av 
arealbruken (KU) og arealbruken sin status i høve risiko og tryggleik (ROS) 

 

 Overordna konsekvensar av arealbruken (KU) 
Vurderingane er gjort etter same temainndeling som KU for dei enkelte 
utbyggingsområda. 

Landskap 

Den samla verknaden på landskapet av dei føreslegne arealbruksendringane vil gje 
liten eller ingen overordna konsekvens. Ei transformering til bustadområde av Vie-
Løland, som i dag er masseuttak og industri/næringsområde, vil ha positiv verknad for 
landskapsbiletet, då eit opent sår som sandtak i landskapet vert lukka med bustader. 
Ei utbygginga på Korsen vil truleg vere mest krevjande då terrenget er bratt og 
framstår i dag som eit relativt ope naturlandskap mot sjø. All utbygging vil ha verknad 
for landskapsbiletet, og kommunen må setje krav om best mogeleg landskaps-
tilpassing for alle tiltaka i neste plannivå. 

 Naturmiljø 
Områda som er verna etter naturmangfaldslova eller tilsvarande lovverk, har fått 
omsynssone (bandlegging) med heimel i PBL § 11-8 d i plankartet. Områda registrert i 
kartlegging av biologisk mangfald er markert med omsynssone med heimel i PBL § 
11-8 c i plankartet. 
 
I høve til naturverdiar og biologisk mangfald vurderer kommunen at nye byggeområder 
i planen har lite eller ingen konsekvensar.  
 
Vurdering i høve dei miljørettslege prinsippa i NML §§ 8-12: 
§ 8: Ovannemnde vurderingar er del av det samla kunnskapsgrunnlaget. 
Kommunen har gjennomført konsekvensutgreiing for nye utbyggingsområde der 
tilhøvet til NML er vurdert. Areal som ikkje er vurdert i KU har blitt vurdert i tidlegare 
KU (2014). Kommunen har elles nytta all tilgjengeleg dokumentasjon og lokal 
kunnskap. Kunnskapsgrunnlaget er godt, og det er ikkje avdekt nye 
utbyggingsområder som råkar verdfult naturmangfald (artar/naturtypar). 
§ 9. «Føre var-prinsippet». Det er ingen av dei nye utbyggingsområda som krev 
vurdering etter NML § 9.  
 
For større nye tiltak er det generelt stilt krav om reguleringsplan, der krav etter NML 
må oppfyllast på eit meir detaljert nivå. 
§10: Planen legg ikkje opp til at den samla belastninga på naturområde i kommunen 
vert nemnande auka.  
§§11 og 12: Tiltakshavar vert pålagt å syta for skadeavgrensing i samband med 
byggetiltak i område, om det likevel i samband med detaljregulering skulle bli avdekt 
verdfulle naturtilhøve.   

Naturressursar 
Planen opnar for omdisponering av om lag 33 daa fulldyrka mark og 10 daa beite med 
utbygging på Hornnes søraust, Korsen, Falkenstein og Vie-Løland. Areala med dyrka 
mark er fragmenterte og kvar for seg små. Det mest verdfulle (16 daa) er knytt til Vie-
Løland. Kommunen reknar ikkje områda som i tidlegare planar er sett av som 
utbyggingsføremål som omdisponering. 
Planen legg ikkje opp til å føre tilbake  areal til LNF-føremål. Sand og grusressursar 
vert ikkje endra i planperioden.   

Kulturminne og- miljø 
Planen styrkjer vern av kulturminne og kulturmiljø med bruk av omsynssoner i planen. 
Omsynssonene er i samsvar med tilrådingar i kulturminneplanen som blir vedteken i 
2019. 

Folkehelse og friluftsliv 
Lov om folkehelsearbeid (Folkehelselova) pålegg kommunane å ta omsyn til 
folkehelse i alt planarbeid. I samband med planarbeidet har kommunen lagt stor vekt 
på støy, arealbrukskonfliktar, grøne område og korridorar, krav til uteopphald og 
tilrettelegging for utvikling av sykkelbyen Førde. Desse har vore viktige føringar for 
fastsetjing av arealføremål og føresegner, og vil legge til rette for meir fysisk aktivitet 
og vere viktige bidrag for å sikre betre folkehelse. 

Born og unge, nærmiljø, areal og transport 
Gjennom krav til uteopphald, sikring av grøne område og tilstrekkeleg areal til skule og 
barnehage, tek planen vare på viktige nærmiljø samt interessene til born og unge. 
Samordna areal og transport har også vore lagt stor vekt på.  
Satsing på kollektivtransport er ikkje tillagt særleg vekt i planen, men det er sett krav 
om å legge til rette for busshaldeplass i nye byggeområder der slike tiltak kan vere 
aktuelle. 

Samfunnstryggleik 
Nye utbyggingsområde er vurdert særskild med omsyn til ROS. Kommunen har store 
område som det er knytt risiko til i dag når det er uvær, og sjølvsagt også i framtida 
ved ekstremt uvær som konsekvens av klimaendringar.  
 
Kommunen har i dag verksemder nær sentrum og bustadområda, som det kan vere 
knytt både ureining (støy, støv m.m.) og ein viss fare (konsekvens ved brann osb.) til. 
Utfordringane knytt til desse områda er ikkje løyst i planen, og må løysast i komande 
reguleringsplanar. 
Planen legg til rette for gjennomføring av vegbygging i samsvar med tidlegare 
vedtekne planar. Før desse utbyggingane vert gjennomført, kan Førde tettstad vere 
sårbar i høve trafikkavvikling grunna manglande kapasitet på infrastruktur. Nokre 
viktige vegstrekningar er sårbare i høve flaum. 

  Risiko- og sårbarvurdering av arealbruken (ROS) 

9.2.1 Potensielle faremoment i kommunen 
Både uveret Dagmar i 2011 og haustflaumen 2014 syner saman med faresonekarta at 
både utbyggingsområde og infrastruktur i kommunen krev merksemd i høve til 
naturrisiko. 

I høve skred har kommunen nytta tilgjengelege og relevante aktsemdskart og 
omsynssona i kartet omfattar følgjande tema; Snø- og steinsprang, Steinsprang, Jord- 
og flaumskred og marine avsetningar. 
 
Nye faresonekart er under utarbeiding og desse vil gjelde for kartlagde områder når 
dei føreligg. Faresonene vert integrert i plan og plankart om dei vert mottekne før 
planen vert vedteken.   
 
Det er gjennomført fleire vurderingar i høve til naturfare ulike stader i kommunen, men 
det er ikkje teke omsyn til desse i utforming av omsynssona i plankartet. 
 
For flaumfare er siste tilgjengelege data frå NVE nytta i nedre delar av Jølstra og 
Anga. For resten av vassdraga er det vurdert at skisserte byggegrenser vil gi 
tilstrekkeleg sikring mot flaum. 
 
Framtidig havnivåstigning vil ha verknad for arealbruken i dei sjønære områda i 
kommunen, og tilhøva til stormflo og havnivå skal vurderast før det vert gjeve løyve til 
tiltak. 
 
I nyleg vedteken områdereguleringsplan for Ytre Øyrane har ein fastsett at forventa 
havnivåstigning, med bølgjepåverknad, (200 års stormflo) er kote  2,5m. I denne 
rulleringa vert føresegn § 5.7.1, pkt. 3, for sikringssone naturfare, oppdatert til å angi 
kotehøgde tilsvarande det som er gjort i områdereguleringsplanen for Ytre Øyrane.  
 
 Det er påvist verdiar for radonstråling over tilrådde grenseverdiar for nokre offentlege 
institusjonar i kommunen. Tiltak mot radon har ikkje fått særskilt omsyn i planarbeidet, 
men det er innarbeidd rutinar for handsaming av desse utfordringane i 
byggesakshandsaming og forvaltning av eksisterande bygningsmasse. 
 
I kommunen er samfunnsrisiko i stor grad knytt til sårbar infrastruktur (vegar) i høve til 
framkomst, og arealkonfliktar i høve til at bustadområda kjem nærare etablerte 
næringsområde (industri). I tillegg er ein del bustadområde utsett for støy frå 
vegtrafikk. 
 
 

9.2.2 ROS-vurdering av eksisterande byggeområde 
I plankartet har kommunen nytta 4 ulike aktsemdskart for utarbeiding av omsynssone 
for risiko mot skred. Føresegnene til planen krev vurdering av fagkunnige før det vert 
gitt løyve til nye tiltak, også for eksisterande byggeområde. Nye faresonekart er under 
utarbeiding og desse vil gjelde for kartlagde områder når dei føreligg. Faresonene vert  
integrert i plan og plankart om dei vert mottekne før planen vert vedteken.   
 
Flaumsonekart frå Noregs vassdrag- og energidirektorat (NVE, 2014), syner nivå for 
200-års flaum med stormflo og klimapåslag framskrive til år 2100, for nedre delar av 
Jølstra og Anga. 
Områderegulering på Ytre Øyrane har fastsett sikker byggehøgde til kote + 2,5 m, 
noko som er høgare enn det flaumsonekarta syner. Sikker byggehøgde vil vere eit 
viktig omsyn å følgje for sjønære områder, og  må endeleg avklarast på 
reguleringsnivå. 

9.2.3 Teknisk infrastruktur (inkludert energi og transport) 
Flaumsonekart syner at kommunen er sårbar for tilkomst til området ved 
Sentralsjukehuset i Sogn og Fjordane (SSF) i ein flaumsituasjon. Kommunen bør difor 
vurdere risikoen for stengde vegar i komande reguleringsarbeid. 
Kommunen sitt reinseanlegg for kloakk og Førdefjorden energi AS sitt 
fjernvarmeanlegg er plassert på Ytre Øyrane. Begge bygga skal vere trygge ved 200-
års flaum i følgje flaumsonekart. Ein av to trafostasjonar som leverer straum til Førde 
tettstad ligg på Indre Øyrane. Denne skal også vere trygg ved ein 200-års flaum.  
 
Kring Førde sentrum og Førde tettstad er det fleire mindre bekkar og vassdrag. 
Kommunnen har fått kartlagt dei som ein meiner er mest kritiske. Vatn frå fjellsidene 
kjem ned, krysse vegar og bygde flater og vidare ut i Jølstra. Det er et avdekt kritiske 
punkt knytt til vegar og harde flater (kulvertar ,fortauskantar mm.) i og kring sentrum. 
Dette kartleggingsarbeidet vil halde fram, og rapportane må ha stor merksemd i 
reguleringsplanar. 
 

 Vurdering av planframlegget i høve til fastlagt planprogram 

9.3.1 Gjennomførte utgreiingar 
Kommunen har utarbeidd Konsekvensutgreiing og ROS-analyse for dei føreslegne 
utbyggingsområde. Vidare er det gjort ei utgreiing av ulike alternativ for framtidig 
vegframføring til Førdslia utan tunnel, og det er gjennomført ein sentrumsstrategi for 
sentrum som skal gi grunnlag for å fastsetje byggehøgde og andre parameterar. 
 
Det er ikkje gjennomført registrering av barnetrakk, strandsoneanalyse eller grundig 
kartlegging av stølsområda i samsvar med målsetjingane i planprogrammet. 
Kommunen har undervegs i planarbeidet kome til at det ikkje var trong for desse 
utgreiingane, og føresegnene som gjeld desse områda er fastsett på grunnlag av 
generelle vurderingar. 
 

9.3.2 Framdriftsplan 
Framdriftsplanen i planprogrammet skisserte vedtak om offentleg ettersyn i august 
2018 for arealdelen, og planvedtak i februar 2019. Med vedtak om offentleg ettersyn i 
desember, vil ein kunne forvente ein høyringsperiode fram til februar 2019. 
Slutthandsaminga vil bli i mars/april 2019 og planarbeidet ligg då berre nokre månader 
etter skissert framdriftsplan.  

10 Kartproduksjon 
Kartet til kommuneplanen sin arealdel inneheld mykje informasjon. I tillegg til å 
definere arealføremåla skal plankartet også gi informasjon om mange ulike 
omsynssoner og juridiske linjer som gjer det vanskeleg å lese med all informasjon slått 
på samtidig. 

 Papirkart og digitalt kart i pdf-format 
Plankarta er utarbeidd i 2 målestokkar: 

- M=1:60 000 dekkjer heile kommunen. 
- M=1:10 000 dekkjer Førde tettstad. 

10.1.1 Hovudkart og parallelle plankart 
Karta i begge målestokkar er utarbeidd med hovudkart og fleire parallelle plankart, og 
verken hovudkart eller nokon av dei parallelle plankartet gir fullstendig informasjon 
åleine. For alle karta ligg planen sin arealbruk i botnen. Vedlagt dokumentoversikt 
viser ei fullstendig liste over vedlegg. 
 

- Hovudkart viser byggegrenser, føremål og samferdselslinjer.  
- Planvedlegg 4 viser  
- Fareområde skred (H310)  
- Fareområde flaum (H320)   
- omsynssoner for verksemdsfare viser støysoner (H210/220), skytefelt (H360), 

eksplosjonsfare (H350), høgspentlinjer (H370) og militær aktivitet (H380). 
- Infrastruktursoner (H410 framtidig veg Førdslia, konsesjonsområde fjernvarme, 

H190 sikringssone fjernvarmetrasè)    
- Omsynssone kjerneområde landbruk (H510)  
- Omsynssone friluftsliv (H530)  
- Omsynssone naturmiljø (H560)  
- Omsynssone kulturmiljø (H 570)  
- Bandlegging naturvern (H720)  
- Bandleggingssoner kulturminne (H730)  
- Gjennomføringssone for felles reguleringsplanar i Førde (H810)  
- Føresegnsområder i Førde sentrum  
- Senterstrukturen i Førde, datert 16.10.2018 
- Aksar og byrom i Førde sentrum, datert 14.11.18  
- Hovudaksar_sentrum, datert 20.11.18 
- Regulerings- og utbyggingsplanar som skal gjelde, pr.28.11.2018 

 

 Andre vedlegg 
Norm for parkering, uteopphaldsareal, skilt og reklame er lagt ved som vedlegg 5. 
Vedlegg 6 er diverse grunnlagsrapportar som er tilgjengeleg elektronisk. 
 
 


